
ZERBITZUEN KONTRATUETARAKO ADMINISTRAZIO-KLAUSULA PARTIKULARREN 
AGIRIA, PROZEDURA IREKIA / IREKI SINPLIFIKATUA/ IREKI SUPERSINPLIFIKATUA 

 

1.- Kontratuaren xedea eta loteak. 

Agiri honen xedea da alderdi juridikoak, administratiboak eta ekonomikoak arautu behar 
dituzten eskubideak eta betebeharrak zehazten dituzten hitzarmenak eta baldintzak ezartzea, 
agiriaren karatularen B.1 apartatuak (aurrerantzean, Ezaugarrien Koadroa) adierazitako 
zerbitzuak kontratatzeko. 

Kontratuaren egikaritzea agiri honetan eta baldintza teknikoen agirian agertzen diren baldintzetara 
doituko da. Bi agiri horiek kontratuaren parte dira.  

Ezaugarrien Koadroko B.5 apartatuak hala baimentzen duenean, lizitatzaileek adierazitako 
betekizunei eta baldintzei dagozkien aldagaiak aurkeztu ahalko dituzte, betiere puntu horretan 
adierazitako gehieneko kopuruan.  

Kontratua lotetan banatuta badago, lizitatzaileek lote bakarra, batzuk edo guztiak hautatu 
ahalko dituzte eta baten, batzuen edo guztien adjudikaziodun izan, salbu eta partaidetza- 
eta/edo adjudikazio-xedeak direla-eta loteen gehieneko kopuru bat zehazten bada. Kasu 
horretan, Ezaugarrien Koadroko B.4 apartatuan xedatutakoa beteko da. 

2.- Helburua eta bete beharreko administrazio-beharrak. 

Kontratuaren helburua eta bete beharreko beharrak Ezaugarrien Koadroaren B.2. apartatuan 
daude adierazita. 

3.- Araubide juridikoa.  

Kontratuak administrazio-izaera du, eta honako hauek arautuko dute:  

• Agiri honetan ageri diren baldintzak, karatulako (aurrerantzean, Ezaugarrien Koadroa) 
zehaztapenak eta baldintza teknikoen agirian ageri direnak barne.  

• Sektore Publikoko Kontratuei buruzko azaroaren 8ko 9/2017 Legea (Europako 
Parlamentuaren eta Kontseiluaren 2014ko otsailaren 26ko 2014/23/EB eta 2014/24/EB 
zuzentarauen transposizioa egiten duena Espainiako ordenamendu juridikora).  

• Herri-administrazioen Kontratuen Legearen Araudi Orokorra (HAKLAO) onesten duen 
urriaren 12ko 1098/2001 Errege Dekretua, Sektore Publikoko Kontratuei buruzko 
azaroaren 8ko 9/2017 Legearen aurka ez doan guztian.  

• Sektore Publikoko Kontratuei buruzko urriaren 30eko 30/2007 Legea partzialki garatzen 
duen urriaren 30eko 1098/2001 Errege Dekretua, Sektore Publikoko Kontratuei buruzko 
azaroaren 8ko 9/2017 Legearen aurka ez doan guztian.  

• Toki-araubidearen oinarriak arautzen dituen apirilaren 2ko 7/1985 Legea, eta Toki 
Araubidearen alorrean indarrean dauden lege-xedapenen testu bategina onesten duen 
apirilaren 18ko 781/86 Legegintzako Errege Dekretua.  

• Kontratazioa arautzen duten gainerako xedapen guztiak, estatu-mailan, autonomia-
erkidego mailan eta eskualde-mailan, eskualdean aplikatzekoak badira.  

• Gehigarri gisa, administrazio-zuzenbideko gainerako arauak aplikatuko dira, eta, halakorik 
egon ezean, zuzenbide pribatuko arauak.  

Hitzartutakoa gauzatzeari dagokionez, kontratuaren edozein termino, berau osatzen duten 
dokumentu erantsiak edo administrazioak ateratako aginduak, agiriak edo mota guztietako arauak 
ez ezagutzeak, ez du kontratista salbuetsiko berau betetzetik. 

Agiri honetan ezarritakoa ez badator bat baldintza tekniko partikularren agirian ezarritakoarekin, 
lehentasuna izango du agiri honetan ezarritakoak, izaera teknikoa duten auzi eta zehaztapenetan 
izan ezik. 

Agiri honetan ezarritakoa ez badator bat Ezaugarrien Koadroarekin, Ezaugarrien Koadroan 
ezarritakoak lehentasuna izango du.  

Zerbitzuen kontratazioa erregulazio harmonizatuaren eta harmonizatu gabeko 
erregulazioaren menpeko prozedura ireki bidez adjudikatuko da (SPKLren 156. art.), bai 
eta prozedura ireki sinplifikatu (SPKLren 159. art.) edo supersinplifikatu bidez ere (SPKLren 
159.6 art.), Ezaugarrien Koadroan xedatutakoa betez. 

4.- Administrazio kontratatzailea.  

4.1 Kontratazio-organoa. - Kontratazio-organoa Ezaugarrien Koadroko A.2 atalean 
adierazitakoa izango da, SPKLren bigarren xedapen gehigarriko 1. apartatuan 
zehaztutakoarekin bat.  

4.2 Kontratuaren arduraduna. 

SPKLren 62. artikuluan xedatutakoa betez, kontratuaren arduraduna Ezaugarrien Koadroaren A.3 
apartatuan identifikatuko da. Berari egokituko zaio kontratua etengabe eta zuzenean koordinatzea, 
gainbegiratzea, kontrolatzea eta jarraitzea, eta beharrezko argibideak ematea, kontratatutako 
zerbitzua ondo egiten dela bermatzeko.  



 
 

3 
 

 

 
 

F
IC

/C
IF

: 
P

-4
8
0
0
2
0
0
-J

 

Bere eginkizuna betetzeko, bere aginduak beteko dituzten laguntzaileak izan ahalko ditu; 
laguntzaile horiek euren titulu profesionaletatik, ezagutza espezifikoetatik edo Udaleko 
antolakuntzan duten lanpostutik eratorritako eskumenen arabera egingo dute euren lana. 

Ondore horietarako, kontratua egikaritzen den bitartean, kontratuaren arduradunak zerbitzuak 
gainbegiratu ahalko ditu beharrezkotzat jotzen duen aldi guztietan eta egokitzat jotzen duen 
informazioa eskatu ahalko du lana modu egokian kontrolatzeko. Xede horrez, kontratuaren 
arduradunak eta bere kolaboratzaileek sarbide librea izango dute kontratua egiten den tokira. 
Kontratistak, kostu gehigarririk gabe, laguntza profesionala emango dio Udalari, kontratatutako 
prestazioa aprobetxatzeko beharrezkotzat jotzen dituen azalpen- edo informazio-bileretan.  

Kontratistak kontratuaren arduradunak kontratuaren indarraldian eskatutako dokumentazio eta 
zehaztapen guztiak aurkeztuko ditu. Kontratistak edo bere menpeko pertsonek kontratuaren 
martxa oztopatzen duten ekintzak edo ez-egiteak egiten badituzte, kontratuaren arduradunak 
eskatu ahalko du neurri zehatzak hartzea hitzartutakoaren egikaritzean ordena egokia zuzentzeko 
edo berrezartzeko.  

Kontratista derrigortuta dago kontratuaren arduradunari laguntzera, berari agindutako 
betebeharrak ondo betetzeko. 

Kontratuaren arduradunak, zerbitzuak ondo betetzen direla zuzentzeko, kontrolatzeko, 
egiaztatzeko eta zaintzeko, kontratistari dagokionez beharrezkoak diren zereginak bere gain 
hartuko ditu, eta, bereziki, honako hauek: 

•Baldintza teknikoen agiria eta kontratuan edo xedapen ofizialetan ezarritako gainerako 
baldintzak interpretatzea. 
•Zerbitzua bere fase guztietan emateko beharrezko baliabideak eta antolakuntza egon 
daitezen eskatzea. 
•Beharrezko aginduak ematea zerbitzuaren helburuak lortzeko. 
•Zerbitzuan gehitzea komeni diren aldaketak proposatzea. 
•Egindako lanaren txostenak egitea, adostutako egikaritze- eta ordainketa-epeekin bat. 
•Egindako lanaren likidazioa egitea. 
•Zerbitzuaren prestazioan sortutako gorabehera guztiak izapidetzea. 

Zuzendaritzak kontratistari ematea egokitzat jotzen dituen aginduak, jarraibideak eta 
jakinarazpenak idatziz emango dira (helbide elektronikoz baliagarria), eta beharrezkoa izango da 
kontratistak horiek betetzea. Jarraibideak ahoz ematen direnean, idatziz berretsi beharko dira 
albait arinen, aldeen artean lotesleak izan daitezen. 

4.3 Kontratatzailearen profila. Ezaugarrien Koadroaren B.5 apartatuan adierazitakoa. 

Erakundearen web-orriaren bidez ikus daiteke. Bertan, kontratazio-organoaren 
kontratu-jarduerari buruzko datuak eta informazioa biltzen dira.  

Lizitazioaren iragarkia Abanto Zierbenako Udalaren kontratatzailearen profilean argitaratuko 
da soilik, zeina udalaren web-orrian eta Euskadiko Kontratuen Plataforman dagoen. 

5.- Kontratuaren balio zenbatetsia, kontratuaren lizitazio-aurrekontua, prezioen 
berrikuspena eta kreditua izatea.  

5.1 Administrazioak bere gain hartu beharko duen kontratuaren balio zenbatetsia (BEZa 
gehitu barik), Ezaugarrien Koadroko C.2 apartatuan agertzen dena da.  

Kontratuaren balio zenbatetsiaren kalkulua zenbateko osoan oinarrituta dago (BEZik gabe). 
Kalkulu horretarako aintzat hartuko zenbatetsitako zenbateko osoa, behin betiko edozein 
aukera-mota eta luzapenaren behin betiko luzapenak barne; kontratuaren aldaketen 
zenbatekoa, lizitazio-aurrekontuaren zenbatekoaren gainean kalkulatuta; eta, hala badagokio, 
hautagaien edo lizitatzaileen lehenengo primak edo ordainketak, bai eta, hala badagokio, 
artikulu horretan adierazitako gainerako alderdiak ere. 

 5.2 Administrazioak kontratu honetan egingo duen gastuaren gehieneko aurrekontua 
Ezaugarrien Koadroko C.1 apartatuan agertzen dena da (BEZik gabe).  

Ondore guztietarako, ulertuko da Udalak onetsitako aurrekontuak barne hartzen dituela 
kontratatutako obrak normal egikaritzeko egin beharreko gastu zuzen eta zeharkako guztiak, 
mota guztietako zergak eta lizentziak eta indarreko xedapenetan aplikatzekoak diren beste 
guztiak. BEZari dagokion zenbatekoa aparteko partida gisa zehaztuko da. 

5.3 Aurrekontuko kreditua egotea.  

Kreditu zehatza dago kontratu hau bete ahal izateko administrazioak bere gain hartu behar dituen 
betebehar ekonomikoei aurre egiteko. Horri dagokion aurrekontu-esleipena Ezaugarrien Koadroko 
C.4. apartatuan ageri da. 

Aurreikusitakoaren gainean atzerapena dagoenean, hala badagokio, kontratazio-espedientea, 
baimenduriko eteteak, epeen luzapenak abiaraztearen ondorioz, edo behar bezala 
justifikatutako interes publikoko beste edozein arrazoi dela eta, kontratuan sartutako 
administrazio-klausula partikularren agirian eta zerbitzuen garapen normalak eskatutako behar 
ekonomikoen artean bat ez etortzea badago, kontratazio-organoak urteroko horiek berriz 
doituko ditu HAKLAOren 96. artikuluarekin xedatutakoarekin bat.  

Aldez aurreko izapidetzea duten kontratazio-espedienteetan, adjudikazioa onesteke geldituko da 
dagokion ekitaldian horretarako kreditu nahikoa eta egokia dagoela egiaztatu arte.  

Kanpo-finantzaketa badago, alderdi hori Ezaugarrien Koadroaren C.6 apartatuan islatuko da. 

5.4 Prezioak berrikustea.  

Kontratuen prezioak soilik aldian behin eta aurretiaz zehaztuta berrikusi ahalko dira, SPKLren 
III. tituluko II. kapituluan ezarritako baldintzetan.  

Prezioak berrikusi behar badira, berrikuspen hori Ezaugarrien Koadroko C.5 apartatuan 
ezarritakoaren arabera egingo da. Kasu horietan, apartatu horretan agertzen den aurkibidea 
edo formula erabiliko da, hori guztia SPKLren 103. eta 105. artikuluetan xedatutakoarekin bat. 

6.- Kontratuaren iraupena eta kontratua egikaritzeko tokia.  

Kontratua egikaritzeko gehieneko epea Ezaugarrien Koadroko D.1 apartatuan zehaztutakoa izango 
da, adjudikaziodunak eskainitako epea oztopatu gabe, hala badagokio. 

Kontratuaren iraupena, eta, hala badagokio, ezar litezkeen epe partzialak, Ezaugarrien Koadroko 
D.2 apartatuan zehaztutakoak izango dira (edo kontratuaren adjudikaziotik eratorritakoa, 
adjudikaziodunak aurkeztutako eskaintzarena arabera), eta kontratua formalizatu eta hurrengo 
egunetik zenbatzen hasiko da, edo, prozedura ireki supersinplifikatua bada, adjudikazio-
jakinarazpena onartu eta hurrengo egunetik zenbatzen hasita. 

Hala ere, kontratuaren arduradunak hasiera-data zehatza adierazi ahalko du, eta espedientean 
egoera hori jasota geratu beharko da. 

Kontratua Ezaugarrien Koadroko D.5 apartatuan adierazitako tokian egingo da. 

7.- Kontratazio-espedientea izapidetzea.  

Kontratazio-espedientearen izapidetzea arrunta, premiazkoa edo larrialdi-izaerakoa izango da, agiri 
honetako Ezaugarrien Koadroan adierazitakoari jarraikiz.  

Premiazkoa. - Premiazko izaera duten espedienteak izaera arrunta dutenak bezalaxe izapidetuko 
dira, SPKLren 119. artikuluan ezarritako berezitasunekin.  

a) Espedienteek lehentasuna izango dute izapidetzean esku hartzen duten organoek 
ebazteko orduan; organo horiek, hain zuzen ere, bost eguneko epea izango dute 
dagozkien txostenak emateko edo dagozkien izapideak betetzeko.  
b) SPKLren 159.5 artikuluak xedatutakoa betez, ez da gertatuko SPKLren 119.2 artikuluan 
aipatutako epe-murrizketarik. 
c) Kontratua gauzatzen hasteko epea ez da hilabetekoa baino luzeagoa izango, kontratua 
formalizatzen denetik zenbatzen hasita.  

Larrialdikoa. - Larrialdiko izapidetzearen izaera duten espedienteek honako erregimen berezi hau 
izango dute:  

Kontratazio-organoak, administrazio-espedientea izapidetzeko beharrik gabe, egondako gertaera 
konpontzeko edo sortu den beharra asetzeko beharrezkoa den egikaritzea agindu ahalko du, edo 
horren xedea askatasunez kontratatu ahal izango du, osorik edo zati batean, eta ez ditu 
horretarako SPKLn ezarritako baldintza formalak errespetatu beharko, ezta kreditu nahikoa 
egoteko baldintza ere. Erabakia hartu ostean, aurrekontu-hornidura egingo da.  

Prestazioak egikaritzen hasteko epea ezingo da hilabete baino luzeagoa izan, aurreko paragrafoan 
adierazitako akordioa erdietsi den unetik aurrera zenbatzen hasita. Epe hori gaindituz gero, 
prestazio horiek kontratatzeko ohiko prozedura izapidetu beharko da.  

ESKAINTZEN AURKEZPENA 

8.- Lizitatzaileen gaitasuna eta kaudimena.  

1) Eskaerak aurkeztu ahalko dituzte pertsona naturalek edo juridikoek, espainiarrek edo 
kanpokoek, banakakoek edo aldi baterako elkarketetan multzokatuek (SPKLren 69. art.), baldin 
eta jarduteko gaitasun osoa badute, eta SPKLren 71. artikuluan edo beste xedapen aplikagarri 
batean xedatutako kontratatzeko debekuetako batean ez badaude. 
Lizitatzaileak pertsona juridikoak direnean, agiri honen kontratuaren xede diren prestazioak 
jardueraren xedeen, helburuaren edo esparruaren barruan egon beharko dira, baldin eta, 
jardueraren sortze-estatutuen edo -arauen arabera, berezkoak bazaizkio eta kontratua zuzen 
egikaritzeko azpiegitura egokia badute. 

Enpresa komunitarioen edo Europako Ekonomia Egoerari buruzko Akordioa sinatu duten 
Estatuetako enpresen kasuan: Abanto Zierbenako Udalarekin kontratatu ahalko dituzte 
ezarrita dauden estatuko legediarekin bat dagokion prestazioa egiteko gaituta daudenak.  

Enpresa ez komunitarioen kasuan: nazioarteko akordioetatik eratorritako betebeharrak alde 
batera utzi gabe, txosten baten bidez egiaztatu beharko dute jatorrizko estatuak aldi berean 
onartzen duela Espainiako enpresen partaidetza sektore publikoko erakundeekin egindako 
kontratazioetan. 

Enpresaburuen elkarteen kasuan: Abanto Zierbenarekin kontrata dezakete helburu horrekin 
aldi baterako eratutako enpresaburuen elkarteek; horretarako, enpresaburuek betebehar 
solidarioa izango dute, eta ez da beharrezkoa izango elkarteak eskritura publiko bidez 
formalizatzea kontratua beren alde adjudikatu arte. Halaber, ordezkari edo ahaldun bakarra 
izendatu beharko dute elkartea ordezkatzeko, eta hark, kontratua iraungi bitartean, horretatik 
eratorritako eskubideak baliatzeko eta betebeharrak betetzeko eskumen nahikoa izango du, 

enpresek zenbateko esanguratsuak kobratzeko eta ordaintzeko izan ditzaketen botere 
erkideetan eragin gabe.  

Enpresaburuen aldi baterako elkarteen iraupena bat etorriko da kontratuaren iraupenarekin, 
iraungi arte. 

2) Gainera, interesdunek egiaztatu beharko dute beharrezko kaudimen ekonomikoa eta 
finantzarioa dutela kontratuaren egikaritze zuzenak izaera ekonomikoko eta finantzarioko 
gorabeheren bidez aldatzeko arriskurik ez izateko. Halaber, kontratua egikaritzeko beharrezko 
kaudimen teknikoa eta profesionala izan beharko da hori ondo egikaritzeko.  

Hori guztia Ezaugarrien Koadroko F apartatuan zehaztutako baliabideen bidez egiaztatuko da. 

Erregulazio harmonizatuaren menpe ez dauden kontratuetan, kontratista enpresa sortu berria 
denean (enpresa sortu berriak bost urtetik beherako antzinatasuna dutenak), enpresa horren 
kaudimen teknikoa enpresa sortu berrientzat berariazkoa den F.2 apartatuaren bidez horretarako 
adierazitako bitartekoen bidez egiaztatuko da. 

3) Kaudimena beste enpresa batzuei erreferentzia eginez egiaztatzea. 

Sozietate-talde bateko nagusi diren pertsona juridikoen kasuan, taldea osatzen duten sozietateak 
kontuan hartu ahal izango dira nagusi den pertsona juridikoaren kaudimen ekonomikoa, 
finantzarioa eta tekniko edo profesionala egiaztatzeko, baldin eta pertsona juridiko horrek 
egiaztatzen badu bere esku dituela kontratuak gauzatzeko beharrezkoak diren sozietate horien 
baliabideak. 

Kontratu jakin bat egiteko beharrezkoa den kaudimena egiaztatzeko, enpresaburua beste entitate 
batzuen kaudimen eta baliabideetan oinarritu ahal izango da, horiekin dituen loturen izaera 
juridikoa alde batera utzita, betiere frogatzen baldin badu kontratua gauzatzeko baliabide horiek 
dituela eta erakundeak kontratatzeko debekurik ez badu. 

Baldintza horietan, SPKLren 69. artikuluak aipatutako aldi baterako elkarteetan parte hartzen 
duten enpresaburuek aldi baterako elkartetik kanpoko erakundeen baliabideak erabili ahalko 
dituzte. 

Hala ere, SPKLren 90.1.e) artikuluan zehaztutako ikasketa-tituluei eta lanbide-tituluei buruzko 
irizpideei dagokienez, edo dagokion lanbide-esperientziari dagokionez, enpresek soilik beste 
erakunde batzuen gaitasunetara jo ahalko dute baldin eta erakundeok gaitasun horiek behar 
dituzten zerbitzuak emango badituzte. 

Enpresa batek beste erakunde batzuen gaitasunak erabili nahi dituenean, botere 
adjudikaziodunari erakutsiko dio beharrezko baliabideak izango dituela. Horretarako, erakunde 
horien konpromisoa aurkeztuko du idatziz.  

Aurreko paragrafoan adierazitako konpromisoa eskaintzarik onena aurkeztu duen lizitatzaileak 
aurkeztuko du. 

Enpresa batek beste erakunde batzuen baliabideetara jotzen duenean kaudimen ekonomikoari 
eta finantzarioari dagozkion irizpideei dagokionez, botere adjudikatzaileak baterako erantzukizun-
moduak eskatu ahalko ditu erakunde horren eta besteen artean kontratua gauzatzean, baita izaera 
solidarioarekin bada ere. 

4) Prozedura sinplifikatuaren bidez egindako lizitazioetara aurkezten diren lizitatzaileek 
inskribatuta egon beharko dute Sektore Publikoko Lizitatzaileen eta Enpresa Sailkatuen 
Erregistro Ofizialean edo Euskal Autonomia Erkidegoko Kontratisten Erregistro Ofizialean. 

5) Kontratazio-organoak ziurtatuko du enpresen eta Merkataritza Kodeko 42. artikuluko 
kasuetan haiei lotutako enpresen parte hartzeak, baldin eta baldintza teknikoak edo kontratua 
prestatzeko dokumentuak prestatzen parte hartu badute edo kontratazio-organoari aholkua 
eman badiote, ez duela lehia faltsutzen. Halaber, kanporatuak izan ahalko dira, entzunaldia 
jaso ostean, ez badago tratu-berdintasuna bermatzeko beste modurik. Hautagai edo 
lizitatzaile guztiei jakinaraziko zaie prozedura prestatzen parte-hartzearen esparruan 
trukatutako informazioa, tratu-berdintasuna bermatze aldera.  

6) Kontratuen xedea obrak eta instalazioak zaintzea, berrikustea, kontrolatzea eta haien 
egikaritzea zuzentzea bada, kontratu horiek ezingo zaizkio adjudikatu obren kontratuen 
adjudikazioa jaso duten enpresa berei, ez eta Merkataritza Kodeko 42. artikuluan definitzen 
diren eran haiekin lotura zuzena duten enpresei ere.  

9.- Proposamenak aurkeztea. 

1) Lizitatzaile bakoitzak soilik proposamen bat aurkeztu ahalko du, ezin izango du beste enpresa 
batzuekin aldi baterako elkarteetako proposamenik izenpetu, banaka egin badu, edo ezingo da 
aldi baterako elkarteetan agertu. Printzipio hori hautsiz gero, automatikoki ez dira onartuko berak 
aurkeztutako proposamen guztiak. 

2) Lizitatzaileak proposamenak aurkezteak honako hau dakar: baldintza barik onartzea 
agirietan eta Ezaugarrien Koadroan jasotako klausula guztiak, inolako salbuespen edo 
erreserba barik, eta aurkeztutako datu guztien zehaztasuna eta prestazioa kontratatzeko 
eskatutako baldintza guztiak biltzen dituela jasotzen dituen erantzukizunpeko aitorpena 
egitea. Gaitasunari, kaudimenari, enpresa-gaikuntzari edo gaikuntza profesionalari eta 
kontratatzeko debekurik ezari buruzko inguruabarrak eskaintzak aurkezteko azken egunean 
bete beharko dira, eta kontratua eratzen den unean iraun beharko dute. 

Era berean, baimena emango dio kontratazio-mahaiari eta kontratazio-organoari, kontratua 
adjudikatzeko prozeduraren edozein unetan, Euskal Autonomia Erkidegoko Lizitatzaileen eta 
Enpresa Sailkatuen Erregistroan, Sektore Publikoko Lizitatzaileen eta Enpresa Sailkatuen 
Erregistro Ofizialean edo operadore ekonomikoen zerrenda ofizialetan eta Europar 
Batasuneko kide den estatu baten datu-base nazional batean jasotako datuak kontsultatzeko, 
baldin eta, azken kasu horretan, datu-basera sartzea doako bada. Operadore ekonomikoek ez 
dute nahitaez aurkeztu behar erregistro, zerrenda eta datu-base horietan agertzen diren 
datuak egiaztatzeko dokumentazioa.  

3) Interesdunek helbide elektroniko bidez eskatu ahalko dute agiriei buruzko informazio gehigarria 
eta egokitzat jotako gainerako dokumentazio osagarria, eta gehienez ere sei egun natural izango 
dituzte eskaintzak aurkezteko epemuga baino lehen, betiere eskaintzak aurkezteko epemugaren 
aurreko eguna baino hamabi egun natural lehenago eskatu badira. Erantzunak kontratazio-
profilean argitaratuko dira, izaera loteslea izango dute eta kontratatzailearen profilean argitaratuko 
dira lizitazio-prozeduran berdintasuna eta lehia bermatze aldera. 

Premiazko izaera duten espedienteetan, sei eguneko gehieneko epea eskaintzak aurkezteko 
finkatutako epea amaitu baino 4 egun lehenagokoa izango da erregulazio harmonizatu menpeko 
obren, horniduren eta zerbitzuen kontratuetan, betiere prozedura ireki eta mugatu bidez 
adjudikatu badira. 

4) Proposamena aurkeztu ondoren, ezin izango da proposamena erretiratu, arrazoia edozein 
delarik ere, arrazoi justifikatugatik izan ezik.  

10.- Proposamenak aurkezteko modua. 

Proposamenak baliabide elektronikoa erabilita aurkeztuko dira. 

Enpresa lizitatzaileek beren eskaintza elektronikoak aurkeztuko dituzte Kontratazio Publikoa 
Euskadi plataformaren lizitazio elektronikoko aplikazioaren bidez, honako esteka honetan: 
www.contratacion.euskadi.eus. 

Erabiltzeko betekizunak plataforma horretan unean-unean ezarritakoak izango dira.  

Modu informatiboan jakinarazten da lizitatzaileen erabiltzaile-eskuliburuak eskuragarri egongo 
direla deskargatu ahal diren aplikazioan bertan. Helbide elektronikoa: 
langutzakpe@euskadi.eus  

Lizitazio elektronikoari buruzko zalantzak edo gorabeherak ebazteko euskarri-zerbitzua: 
945016298. 

Soilik honako luzapen hauekin gordetako dokumentuak irakurri eta izapidetzea bermatuko da: 
.doc, .xls, .ppt, .docx, .xlsx, .pptx, .pdf, .rtf., .sxw, .sdw, .abw, .xml, .jpg, .bmp, .tiff, .zip, eta 
.7z  

Sistemaren eraginkortasunean birusek izan ditzaketen eragina minimizatzeko, dokumentuak 
honako formatuetan bidaltzea gomendatzen da: .pdf, .rtf, .sxw, .jpg eta .tiff.  

Lizitazio elektronikoaren prozedurak bermatuko du lizitatzaileek bidalitako eskaintzak igorri 
eta erregistratzean ezinezkoa izango dela euren edukia ezagutzea, dagokion unean eta 
horretarako baimendutako pertsonek izan ezik.  

Lizitazio elektronikoa ezarri arren, kontratazio-organoak indargabetuta utzi ahalko du eskaintza 
telematikoak aurkezteko aukera lizitazioa ezin denean bide horretatik egin Administrazioari 
egotz dakizkiokeen arazo teknologikoak direla eta, eraginkortasun administratiboko 
printzipioarekin bat eta espedienteen izapidetzea bermatze aldera. 

11.- Aurkeztu beharreko agiriak. 

-Artxiboen/gutun-azalen eduki erkidea prozedura mota guztietan (irekia, ireki 
sinplifikatua eta ireki super sinplifikatua):  

 ERANTZUKIZUNPEKO ADIERAZPENA DUEN ARTXIBOA/GUTUN-AZALA: 
 

- II. eranskina: erantzukizunpeko adierazpen osagarria Abanto Zierbenako Udalaren 
aurrean, emandako ereduaren arabera, non, besteak beste, honako hauek 
adieraziko diren: 
 
Jakinarazpenak eta komunikazio elektronikoak jasotzeko datuak. 
 
Lanaren, gizartearen, emakumeen eta gizonen arteko berdintasun eraginkorraren, 
ingurumena babestearen eta datuen eta jabetza intelektualaren babesaren arloko 
betebeharrak betetzea. 
 
Beharrezko bitarteko pertsonalak eta materialak jartzea, PTAn eskatutako betekizunak 
bete ahal izateko. 
 
Eskaintzailearekin lotutako enpresen zerrenda, halakorik egotekotan. 
 
Prestazioaren zati bat azpikontratatzea aurreikusten bada, lizitatzaileek azpikontratatu 
nahi duten atalari buruzko informazio teknikoa aurkeztu beharko dute. 

 
- III. eranskina: erantzukizunpeko adierazpena, halabeharrez, EKABen bidez, 
https://ec.europa.eu/growth/tools-databases/espd/filter?lang=es helbidean eta kontratazio 

https://ec.europa.eu/growth/tools-databases/espd/filter?lang=es%20

bakoitzarekin batera argitaratuko den jarraibideen ereduaren arabera. Erantzukizunpeko 
adierazpen hori elektronikoki sinatuta eta dagokion identifikazioarekin aurkeztu beharko da. 
 

- XIII. eta/edo IX. eranskinak: enpresaburuen elkarte bat eratzen bada edo kaudimena 
kanpo-baliabideen bidez egiaztatzen bada, EKABen atal hori bete beharko dute 
enpresaburuen elkarteko kide guztiek, eta, hala badagokio, kaudimena ahalbidetzen duten 
erakundeek. Konpromisoan berau osatzen dutenen izenak eta egoeraren berri eman beharko 
dute, baita bakoitzaren partaidetzaren berri ere. Horrez gain, adieraziko dute aldi baterako 
enpresa-elkarte gisa eratuko diren konpromisoa hartzen dutela, kontratuaren adjudikaziodun 
suertatuz gero. Enpresa bakoitzak bere EKAB aurkeztu beharko du. Horrez gain, kaudimena 
ahalbidetzen duten enpresek ere EKAB bat aurkeztu beharko dute. 
 
II. eta III. eranskinetan erantzukizunpean adierazten dena egiaztatzeko, erkideak izango dira 
lizitazio honetan eransten diren eranskinak. Eranskin bakoitzak ABEEko kide guztiek sinatu 
beharko dituzte, eranskin bakoitzaren ale bakarrean, ABEEa osatuko duten enpresek edo 
kaudimena ahalbidetuko duten enpresek sinatua. 
 
- V. eranskina: hala badagokio, konfidentzialtasun-adierazpena, agiri honetako 5.2.3. klausulan 
adierazitako baldintzetan. 
 
- Erregistroko Ofizialean izena ematea: lizitatzaileak izen-ematea Sektore Publikoko 
Lizitatzaileen eta Enpresa Sailkatuen Erregistro Ofizialean edo Euskal Autonomia Erkidegoko 
Kontratisten Erregistro Ofizialean egiaztatzen badu, dagokion erregistroan izena emateko 
eskaera aurkeztuta, honako dokumentu hauek aurkeztu beharko ditu: 
 Eskaera jaso izanaren adierazpena, dagokion Erregistroak emandakoa. 
 Derrigorrezko dokumentazioa aurkeztu izanaren eta zuzentzeko eskaera jaso ez 

izanaren erantzukizunpeko adierazpena. 
 
Artxibo guztietarako oharra: BEHAR BESTEKO BOTEREA DUTEN PERTSONAK 
ELEKTRONIKOKI SINATU BEHARKO DITU. 

 
Dagokion ziurtagiri elektronikoaren titularrari dagokio modu egokian erabiltzeko neurriak 
izatea. Udala ez da arduratuko ziurtagiria modu arduragabean edo desegokian erabiltzeaz, 
ardura hori soilik titularrarena izango baita. 
 
Gaitasunari, kaudimenari, enpresa-gaikuntzari edo gaikuntza profesionalari eta 
kontratatzeko debekurik ezari buruzko inguruabarrak eskaintzak aurkezteko azken egunean 
bete beharko dira, eta kontratua eratzen den unean iraun beharko dute. 
 

 JUDIZIO-BALIOEN MENPEKO (IRIZPIDE KUALITATIBOAK) IRIZPIDEAK SARTU 
BEHAR DIREN ARTXIBOA/GUTUN-AZALA: 

-Lizitatzaileek beharrezko agiri guztiak aurkeztu beharko dituzte haien eskaintzak formulen 
bidez kuantifikatu ezin diren balorazio-irizpideen arabera balioetsi eta neurtu ahal izateko; 
irizpide horiek Ezaugarrien Koadroko J apartatuan ageri dira. 

-Gutun-azal/artxibo horretan ez da inola ere sartu behar eskaintza ekonomikoa, ezta eskaintza 
ekonomikoari buruzko dokumentu esanguratsurik edota formula bidez kuantifikatu 
daitezkeen irizpideei buruzko dokumenturik ere. 

-Ezaugarrien Koadroko B.5 apartatuan aldaketak (hobekuntzak) aurkeztea aurreikusten bada, 
proposatutakoak harreman zuzena izan beharko dute kontratuaren xedearekin, ekonomikoki 
baloratuta egon beharko dute eta dagokion apartatuan ezarritako baldintzak errespetatu 
beharko ditu. Hobekuntza horiek, kontratazio-organoak berariaz onartzen baditu adjudikazio-
erabakian, kontratuaren parte izango dira. 

 FORMULA BIDEZ KUANTIFIKATU AHAL DIREN IRIZPIDEEI BURUZKO 
DOKUMENTAZIOA SARTU BEHAR DEN ARTXIBOA/GUTUN-AZALA. 

-Proposamen bakarra izango du, lizitatzaileak edo haren ordezkariak sinatua. Proposamena agiri 
honetako XI. eranskinean ageri den ereduei jarraikiz egongo da idatzita. 

Hala ere, aldaerei buruzko B.5 apartatuak horretarako baimena ematen badu, baimendu diren 
beste aldaerak aurkeztu ahalko dira, eta aldaera horretako bakoitzak bere eskaintza ekonomikoa 
izango du. 

•Eskaintza ekonomikoan, atal bereizi gisa agertuko da BEZaren zenbatekoa; zenbateko hori 
jasanarazi egingo da. 

•Eskaintza ekonomikoaren zenbatekoa ezingo da izan kontratuaren lizitazioaren aurrekontua edo 
gehienekoak diren prezio unitarioak baino handiagoa. 

• Ondore guztietarako, kontzeptu guztiak gehitutzat joko dira eskainitako prezioan, gastuak, tasak 
eta edozein zerga-arlotako arielak barne, baita kontratistaren mozkin industriala ere (BEZa izan 
ezik, partida independente gisa jasanaraziko delako). 

Ez dira onartuko honako proposamen hauek: akatsak edo ez-egiteak direla eta, Udalak eskaintza 
aintzat hartzeko ezinbestekotzat daukana argi ikustea galarazten badituzte; aztertu eta onartzen 
den dokumentazioarekin bat ez badatoz; lizitazioaren aurrekontua edo lizitazio saria gainditzen 
badute; agiri honetako XI. eranskinean ezarritako proposamen-eredua nabarmenki aldatzen 
badute; zifra konparatiboak badituzte (adibidez, proposamen onena baino “ez dakit zenbat 
gutxiago” edo “ehuneko ez dakit zenbat gutxiago” eta antzekoak); eta lizitatzaileak onartzen badu 
eskaintzak bideraezin egiten duen oker edo ahulguneren bat duela.  

Letraz adierazitako proposamena eta zenbakiz adierazitakoa bat ez badatoz, lehentasuna izango 
du (salbuespen bakarra izanik zenbateko horrek soilik lizitazio-tasa gainditzea) letretan adierazitako 
zenbatekoak, agiriak aztertzetik eratorritako irizpide arrazionalak erabiliz, Kontratazio-mahaiak 
beste zerbait adierazten duenean izan ezik. 

Jakinarazten da eskaintza ekonomikoko akatsak zuzendu egingo direla. Eskaintza baztertzea 
eragiten ez duten kontraesanen edo akatsen kasuan, Kontratazio-mahaiak hartuko duen jarrera 
irizpide arrazionalen araberakoa izango da.  

 -Berariazko edukia prozedura-mota bakoitzean.  

 ERREGULAZIO HARMONIZATUAREN ETA EZ-HARMONIZATUAREN MENPEKO 
PROZEDURA IREKIAN AURKEZTEA (SPKLren 156. ART.) 

Proposamenak BI ARTXIBO ELEKTRONIKO/GUTUN-AZALETAN (1. ETA 2. ARTXIBOAK) 
aurkeztuko dira, kontratuaren izenaren bidez identifikatu eta honela izendatuko dira: 

-1. ARTXIBOA/GUTUN-AZALA: ERANTZUKIZUNPEKO ADIERAZPENA. 

-2. ARTXIBOA/GUTUN-AZALA: FORMULA BIDEZ KUANTIFIKA DAITEZKEEN 
IRIZPIDEAK. 

Proposamenetan judizio-balio menpeko irizpideak baloratzen badira, HIRU ARTXIBO 
ELEKTRONIKO/GUTUN-AZALETAN (1., 2. ETA 3. ARTXIBOAK) aurkeztuko dira, eta 
kontratuaren izenarekin identifikatu eta honela izendatuko dira: 

-1. ARTXIBOA/GUTUN-AZALA: ERANTZUKIZUNPEKO ADIERAZPENA. 

-2. ARTXIBOA/GUTUN-AZALA: JUDIZIO-BALIO MENPEKO IRIZPIDEAK. 

-3. ARTXIBOA/GUTUN-AZALA: FORMULA BIDEZ KUANTIFIKA DAITEZKEEN 
IRIZPIDEAK. 

 PROZEDURA IREKI SINPLIFIKATUAN AURKEZTEA (SPKLren 159.1 ART.). 

Proposamenak ARTXIBO ELEKTRONIKO/GUTUN-AZAL BAKARREAN aurkeztuko dira, 
kontratuaren izenaren bidez identifikatu eta honela izendatuko dira: 

-1. ARTXIBOA/GUTUN-AZALA: ERANTZUKIZUNPEKO ADIERAZPENA + 
FORMULA BIDEZ KUANTIFIKA DAITEZKEEN IRIZPIDEAK. 

-Sektore Publikoko Lizitatzaileen eta Enpresa Sailkatuen Erregistro Ofizialean edo 
dagokion autonomia-erkidegoko erregistro ofizialean inskribatuta egotearen 

ziurtagiria, eskaintzak aurkezteko azken eguna baino lehen. Ziurtagiriarekin batera 
erantzukizunpeko adierazpen bat aurkeztu beharko da, bertan jasotako inguruabarrak 
aldatu ez direla bermatzeko. 

Judizio-balio menpeko irizpideak baloratzen badira, proposamenak BI ARTXIBO 
ELEKTRONIKO/GUTUN-AZALETAN aurkeztuko dira, honela izendatuta: 

-1. ARTXIBOA/GUTUN-AZALA: ERANTZUKIZUNPEKO ADIERAZPENA + JUDIZIO-
BALIO MENPEKO IRIZPIDEAK. 

-Sektore Publikoko Lizitatzaileen eta Enpresa Sailkatuen Erregistro Ofizialean edo 
dagokion autonomia-erkidegoko erregistro ofizialean inskribatuta egotearen 
ziurtagiria, eskaintzak aurkezteko azken eguna baino lehen. Ziurtagiriarekin batera 
erantzukizunpeko adierazpen bat aurkeztu beharko da, bertan jasotako inguruabarrak 
aldatu ez direla bermatzeko. 

-2. ARTXIBOA/GUTUN-AZALA: FORMULA BIDEZ KUANTIFIKA DAITEZKEEN 
IRIZPIDEAK. 

 PROZEDURA IREKI SUPERSINPLIFIKATUAN AURKEZTEA (SPKLren 159.6 ART.). 

ARTXIBO/GUTUN-AZAL BAKARRA izango du, horrela izendatuta eta honako dokumentu 
hauek dituena: 

1. ARTXIBOA/GUTUN-AZALA: ERANTZUKIZUNPEKO ADIERAZPENA + FORMULA BIDEZ 
KUANTIFIKA DAITEZKEEN IRIZPIDEAK.  

-Sektore Publikoko Lizitatzaileen eta Enpresa Sailkatuen Erregistro Ofizialean edo 
dagokion autonomia-erkidegoko erregistro ofizialean inskribatuta egotearen 
ziurtagiria, eskaintzak aurkezteko azken eguna baino lehen. Ziurtagiriarekin batera 
erantzukizunpeko adierazpen bat aurkeztu beharko da, bertan jasotako inguruabarrak 
aldatu ez direla bermatzeko. 

-Agirien benetakotasuna.  

Administrazioak egiaztatu ahal izango du, hala adjudikazioaren aurretik nola ondoren, baita 
kontratuan zehar ere, gutun-azaletan igorri diren dokumentuen edukia benetakoa dela, baita, 
hala badagokio, Ezaugarrien Koadroan adierazitakoen edukia ere (esaterako, adjudikazio-
irizpideak). Datu horiek eta enpresak aurkeztutako egoerak faltsuak badira, kontratua bertan 
behera gera daiteke; kasu horretan, kontratistari egotziko zaio baldintzak ez betetzearen 
ardura, eta emandako behin betiko bermea galduko du, edo, bermea eman ez bada edo 

eskatu ez bada, haren balioa duen kalte-ordainketa egingo da; horrez gain, administrazioari 
ordaindu beharko zaizkio konfiskatutako bermea gainditzen duten kalte-galerak.  

12.- Entregatzeko tokia eta epea. 

Administrazio-baldintza Partikularren Agiria eta gainerako dokumentazioa Kontratatzailearen 
Profilean egongo dira eskuragarri. 

Proposamenak Ezaugarrien Koadroko H apartatuan adierazitako erregistroan eta ordutegian 
aurkeztuko dira.  

Eskaintzen aurkezpen elektronikoa Ezaugarrien Koadroko H apartatuan xede horretarako 
izendatutako helbide elektronikoan egingo da. 

13.- Komunikazioak eta jakinarazpenak lizitatzaileekin.  

Adjudikazio-erabakia eta SPKLren 44.2 artikuluaren b) letran definitutako izapidetze-egintzak 
jakinaraziko dira. 

Komunikaziotzat hartuko dira argibide-eskaerak, akatsak edo omisioak zuzentzeko 
errekerimenduak, agiri honetan aurreikusitako dokumentuak aurkezteko errekerimenduak eta 
SPKLren 44.2 b) artikuluan jasota ez dauden beste izapidetze-egintza batzuk. 

Jakinarazpenak eta komunikazioak lizitazio elektronikoko sistemaren bidez egingo dira. 
Jakinarazpen edo komunikazio bat bidaltzen den bakoitzean, operadore ekonomikoek 
bidalketaren jakinarazpen bat jasoko dute II. eranskinean, Abanto Zierbenako Udalaren 
erantzukizunpeko adierazpen osagarrian eta derrigorrez bete beharreko EKABen III. eranskinean 
helburu horietarako emandako helbide elektronikoan.Jakinarazpenak baliabide elektronikoen 
bidez egingo dira, Euskal Autonomia Erkidegoko Administrazioaren egoitza elektronikoaren bidez. 
Egoitza horretara sartzeko esteka hau erabili beharko da: https://euskadi.eus. Jakinarazpenetara 
eta komunikazioetara sartzeko, operadore ekonomikoek “Nire Kudeaketak” esteka erabili 
beharko dute; esteka hori “Izapideak” erlaitzean dago. 

Era berean, komunikazioak baliabide elektronikoen bidez ere egingo dira, jakinarazpenak egiteko 
deskribatu den modu berean, salbu eta klausula espezifikoetan besterik adierazi bada. Kasu 
horretan, lizitatzaileek egindako argibide-eskaera edo errekerimenduei posta elektronikoz 
erantzuteko ezinbesteko baldintza izango da nahitaez sinatuta entregatu beharreko argibide, 
adierazpen eta dokumentuek lizitatzailea ordezkatzeko ahalordea duen pertsona baten sinadura 
digitala izatea.  

https://euskadi.eus/

Ahozko komunikazioa erabili ahalko da kontratazio-prozeduraren funtsezko elementuak ez diren 
komunikazioetarako, betiere ahozko komunikazioaren edukia behar beste dokumentatuta badago. 
Funtsezko elementuak dira agiriak eta eskaintzak. 

Administrazioari egotz dakizkiokeen arrazoi teknologikoen ondorioz ez bada posiblea informazioa 
trukatzea aipatutako baliabide elektronikoen bidez, informazio-bidalketa posta zerbitzu bidez, 
egokia den beste edozein baliabide bidez edo postaren eta jasotzea bermatzen duen beste 
edozein baliabideren konbinazio baten bidez egin ahalko da, administrazio-eraginkortasun 
printzipioarekin bat eta espedienteen izapidetzea bermatze aldera. 

GUTUN-AZALAK IREKITZEA ETA ESKAINTZEN BALORAZIOA 

14.- Kontratazio-mahaia.  

Kontratazio-mahaia da eskaintzak balioesteko organo eskuduna, 9/2017 Legearen bigarren 
xedapen gehigarriaren arabera eratua.  

Kontratazio-mahaiaren funtzionamendu-araubidea 9/2017 Legean eta hura garatzeko 
xedapenetan araututakoa da; hala ere, horregatik ez da eragotziko 40/2015 Legean kide anitzeko 
organoei buruz xedatutakoa.  

Kontratuaren lizitazioa baliabide elektronikoak erabiliz egiten den bakoitzean, SPKLren 157. 
artikuluan aurreikusitakoarekin bat (eta, era berean, Estatuko Kontratazioaren Aholku Batzordeak 
6/2018 txostenean zehaztutako irizpideari jarraituz), Kontratazio-mahaiaren ekintzek ez dute izaera 
publikorik izango; izan ere, baliabide elektronikoak erabiliz proposamenen zintzotasuna eta 
sekretua bermatzen da. 

159.6 artikuluak aipatutako prozedura ireki super sinplifikatuan derrigorrezkoa izango da mahaia 
eratzea. 

15.- Adituen Batzordea. 

Judizio-balio baten menpeko irizpideen balorazioa, bidezkoa denean automatikoki ebaluatu ahal 
diren irizpideei dagokiena baino haztapen handiagoa izateagatik, kualifikazio egokia duten adituek 
osatutako batzorde baten esku geratuko da, eta batzorde horrek gutxienez hiru kide izan beharko 
ditu. Kideok kontratazio-organoaren menpeko zerbitzuetakoak izan ahalko dira, baina ezin izango 
dira inola ere kontratua proposatu duen organoari atxikita egon. Halaber, organo horri dagokio 
eskaintzak ebaluatzea, edo erakunde tekniko espezializatu baten esku uztea, baldin eta agirietan 
behar bezala identifikatuta badaude. 

16.- Adjudikazio-irizpideak. 

Lizitatzaileek aurkeztutako eskaintzen adjudikazio-irizpideak Ezaugarrien Koadroko J apartatuan 
zehazten dira.  

17.- Artxiboak irekitzea.  

Eskaintzak egiteko epea amaitu ostean, Kontratazio-mahaia bilera pribatu batean elkartuko da 1. 
artxiboari buruzko dokumentazioa berrikusteko. 

Mahaiak ikusiko balu zuzendu ahal diren hutsune edo akats materialak daudela aurkeztutako 
dokumentazioan, horren berri emango die interesdunei agerraldi elektronikoaren bidez, eta 
lizitatzaileari gehienez ere hiru eguneko epea emango dio akatsa zuzentzeko. Halaber, 
ohartaraziko zaio eskatzailea behin betiko kanporatuko dela epe horretan ez badu dokumentazioa 
zuzentzen. 

Eskatutako artxiboren bat ez aurkeztea kanporatzeko arrazoia da. 

Lizitazioaren iragarkian zehaztutako tokian, egunean eta orduan, kontratuaren iragarkia 
irakurtzean, aurkeztutako proposamenak zenbatuko dira eta onartutako eta baztertutako 
enpresen berri emango da. Azken kasu horretan kanporatzeko arrazoiak zehaztuko dira. 

Kontratazio-mahaia, 1. artxiboko dokumentazioa kalifikatu eta zuzenketak egin ostean, hala 
badagokio, irizpide kualitatiboak dituen artxiboko proposamenak ireki eta aztertuko ditu, halakorik 
egotekotan. 

Irizpide kualitatiboak baloratu ostean, edo, horrelakorik ez egotekotan, 1. artxiboa zabaldu ostean, 
formulak aplikatuz kuantifikatu ahal diren irizpideak dituzten artxiboak zabalduko dira.  

Eskaintzaren bat edo batzuk Ezaugarrien Koadroko J.3) apartatuan ezarritakoaren arabera ustez 
bideraezinak diren eskaintzak direnean, anormalki baxuak direlako, ausarkerian dagoen/dauden 
lizitatzaileari/lizitatzaileei eskatuko zaio/e prezioen edo kostuen maila baxua edo eskaintzaren 
anormaltasuna definitzeko erabilitako beste edozein parametro arrazoitu eta xehekatu dezaten, 
horretarako beharrezko informazioa eta dokumentuak aurkeztuz, SPKLren 149. artikuluan 
xedatutakoarekin bat. 

Prozedura sinplifikatuan eta supersinplifikatuan soilik kalitate-prezio harreman onena duen 
enpresari eskatuko zaio ustez anormala bada, eta, horretarako, bost egun balioduneko epea 
emango da justifikatzeko. 

Kontratazio-mahaiburuen irizpidearen arabera, behar diren bilerak egin ahalko dira (izaera ez 
publikokoak) proposamena egiteko. 

18.- Ezohiko balioak edo neurriz kanpokoak dituzten eskaintzak.  

Ezohiko balioak edo neurriz kanpokoak dituzten eskaintzen zehaztapena SPKLren 149. artikuluan 
ezarritako prozedura betez egingo da; hala ere, lizitatzaileari bere eskaintza justifikatzeko eman 
dakiokeen epea ezin izango da 5 egun baliodunekoa baino handiagoa izan, dagokion jakinarazpena 
bidaltzen denetik zenbatzen hasita. 

Irizpide bakarra prezioa bada, 1098/2001 Errege Dekretuaren 95. artikuluan eta horrekin bat 
datozenetan zehaztutakoa beteko da. Hainbat irizpide ezartzen badira, baldintza-agiri honetako 
Ezaugarrien Koadroko J.3 atalean zehaztutakoa beteko da, baldin eta ezohiko balioak edo neurriz 
kanpokoak dituzten eskaintzak zein diren jakiteko parametro objektiboak aurreikusten badira.  

19.- Eskaintzen sailkapena eta adjudikazio-proposamena.  

Kontratazio-organoak aurkeztutako proposamenak sailkatuko ditu, SPKLren 150. artikuluan 
xedatutakoarekin bat, kanpoan utzita neurrigabekotzat edo ohiz kanpokotzat jo direnak, agiri 
honetako J.3 apartatuan adierazitakoari jarraikiz. Sailkapen hori egiteko, Ezaugarrien Koadroko 
J apartatuan adierazitako adjudikazio-irizpideak hartuko ditu oinarri, eta horretarako egokitzat 
jotzen dituen txosten teknikoak eskatu ahal izango ditu.  

Kontratazio-mahaiak adjudikazio-proposamena egin aurreko edozein unetan eskatu ahal 
izango ditu eskaintzak hobeto ulertu ahal izateko argibideak. Inola ere ez da onartuko 
lizitatzaileak, argibideak ematean, eskaintzan adierazitako ezer aldatu nahi izatea. 

Kontratazio-organoak edo kontratazio-mahaiak Lehiaren Euskal Agintaritzari (LEA) jakinarazi 
beharko dizkio lizitazio honen esparruan ezagutu ditzakeen balizko egitate edo zantzu guztiak, 
lehiaren defentsaren alorreko legediaren urraketak izan badaitezke. Bereziki, akordio, erabaki 
edo gomendio kolektibo, edo lizitatzaileen arteko praktika itundu edo nahita paraleloa den 
jardueraren zantzu oro, horien helburua kontratazio-prozesuan lehia eragotzi, murriztu edo 
faltsutzea bada edo lehia benetan eragozten, murrizten edo faltsutzen badute edo eragotzi, 
murriztu edo faltsutu ahal badute; hori guztia, SPKLren 132. eta 150. artikuluetan 
xedatutakoaren arabera.  

Aldi baterako enpresa-elkarte (ABEE) batean batuta aurkezten diren enpresen artean kolusio-
zantzuren bat hautemanez gero, kontratazio-mahaiak edo -organoak errekerituko die, 
SPKLren 69. artikuluarekin bat, 150.1 artikuluan zehaztutakoa prozedurari jarraituz.  

 Berdinketa haustea.- Berdinketa badago bi proposamenen onuran (puntuazio-berdinketa, bi 
hamarren arte), Ezaugarrien Koadroko J.2 apartatuan aurreikusitako irizpideak aplikatuko dira, 
9/2017 Legeko 147.1 artikuluan xedatutakoa betez. Ez badira aurreikusten, 9/2017 Legearen 
147.2 artikuluan xedatutakoa irizpide sozialak aplikatuko dira.  

Berdinketa hausteko irizpideak egiaztatzeko dokumentazioa berdinketa gertatzen den unean 
aurkeztuko dute lizitatzaileek, eta ez aldez aurretik. Horretarako, kontratazio-unitateak 
dagokion dokumentazioa eskatuko die eragindako enpresei, eta gutxienez bost egun 
naturaleko epea emango die aurkezteko.  

Adjudikatu gabe.- Kontratazio-organoak ezin izango du lizitazio bat adjudikatu gabe utzi agirian 
adierazitako irizpideen arabera eskaintza edo proposamenen bat onargarria baldin bada.  

Uko egitea eta atzera egitea.- Hala eta guztiz ere, SPKLren 152. artikuluan ezarritako 
baldintzetan, Administrazioak, adjudikazioa ebatzi aurretik, kontratua egiteari uko egin ahalko 
dio, interes publikoko arrazoiengatik, baldin eta espedientean behar bezala justifikatuta 
badaude. Halaber, izapidetutako prozeduran atzera egin ahalko du, prozedurak huts zuzendu 
ezinak baldin baditu. Kasu batean zein bestean lizitatzaileei kalteordaina eman beharko die, 
lizitazioan parte hartzeko egin dituzten gastuak konpentsatzeko.  

Kontratazio-mahaiak, dagokion txostena egin eta adjudikazio-irizpideak baloratu ostean, 
adjudikazio-proposamena egingo dio Kontratazio Organoari (baldin eta sailkapena Kontratazio 
Mahaiak egiten badu) eskaintzarik onena egin duen lizitatzailearen alde. 

Adjudikazio-proposamen horrek ez du inolako eskubiderik sortzen proposatutako 
lizitatzailearen alde, Kontratazio Organoaren erabakirik ez badago. Hala ere, 
kontratazio-organoak ez badu egindako proposamenaren arabera adjudikatzen kontratua, 
bere erabakia arrazoitu beharko du. 

Mahaiaren erabakiek beti izango dute behin-behineko izaera. Kontratazio-mahaiaren egintzen 
emaitzak kontratatzailearen profilean argitaratuko diren aktetan islatuko dira, zeina udalaren 
web-orrian zabalduko den. 

KONTRATUA ADJUDIKATZEA ETA FORMALIZATZEA 

20.- Eskaintzarik onena aurkeztu duen lizitatzaileari adjudikazioa egin aurretiko 
dokumentazioa eskatzea eta behin betiko bermea eratzea.  

Kontratazio-mahaiak adjudikazio-proposamena egin ondoren, eta adjudikazioa egin aurretik, 
kontratazio-organoak puntuaziorik handiena lortu duen eskaintza aurkeztu duen lizitatzaileari 
errekerituko dio 10 egun balioduneko epean (7 prozedura sinplifikatuetan eta 5 premiazko izaera 
duten espedienteetan) egiaztatzeko hori, eta errekerimendua jaso eta hurrengo egunetik 
zenbatzen hasita, jarraian adierazten diren jarduketak egiteko eta jarraian adierazitako 
dokumentuak aurkezteko, aurretik aurkeztutakoak izan ezik: 

1.- Lizitatzailea pertsona fisikoa denean proposamena egiten duen pertsonaren NANa edo haren 
ordez jardungo duen agiri fede-emailea. 

2.- Lizitatzailea pertsona juridikoa bada, eraketaren edo aldarazpenaren eskritura, hala badagokio, 
Merkataritza Erregistroan behar bezala inskribatuta eta aplika daitekeen legediak pertsona 
juridikoa inskribatuta egotea eskatzen badu. Pertsona juridikoa ez bada, eraketa-eskritura edo -
agiria, estatutuak edo fundazio-egintza erabiliko da jarduteko gaitasuna egiaztatzeko. Kasuan 
kasuko erregistro ofizialean izena emanda daukan jarduera erregulatzen duten arauak zehaztuko 
dira agiri honetan.  

Europar Batasuna osatzen duten estatu kideetakoak diren enpresaburu ez espainiarrak: enpresak 
erregistratuta dauden estatuaren araberako legeei jarraitutako izen-ematea edo zinpeko 
aitorpenaren edo ezarri beharreko komunitate-xedapenen araberako ziurtagiria. Era berean, 
enpresa horien estatuen legeek baimen berezia edo zerbitzua emateko organizazio zehatz 
batekoak izatea eskatzen dutenean, baldintza hori betetzen dutela egiaztatu beharko dute. 

Europar Batasunekoak ez diren estatuetako pertsona fisiko edo juridikoak: Estatu horretako 
Espainiako Behin Betiko Misio Diplomatikoaren edo enpresaren egoitzaren jatorrizko lurralde-
saileko Kontsularen Bulegoaren txostena. Era berean, aurkeztutako agiriarekin batera, kanpoko 
enpresaren jatorrizko estatuak onartu beharko du Espainiako enpresek administrazioarekin egin 
beharreko kontratuetan parte hartu ahal dutela modu bertsuan. Arautze bateratua behar duten 
kontratuetan elkarrekikotasunari buruzko txostena alde batera utziko da, Merkataritzaren 
Munduko Antolakuntzaren Kontratazio Publikoari buruzko Hitzarmena sinatu zuten estatuetako 
enpresei dagokienez. 

3.- Lizitatzaileak bere izenean jarduten ez duenean edo pertsona juridikoa denean, parte hartzen 
duen sozietatea edo entitatea ordezkatzeko ahalordetze-eskritura. Botere horrek behar bezala 
inskribatuta egon beharko du dagokion Erregistro Ofizialean, Elkarteen eta jarduteko gaitasuna 
eratze-eskritura bidez egiaztatu behar ez duten gainerako erakundeen kasuetan izan ezik. Kasu 
horietan, erakundeko dagozkion atalek horretarako hartutako indarreko erabakien bidez egiaztatu 
ahal izango dute, euren Estatutuekin edo fundazioko egintzarekin bat etorriz. Boterea egintza 
zehatz baterako den kasuetan, ez da beharrezkoa izango Merkataritzako Erregistroan izena 
ematea, Merkataritza Erregistroko Araudiaren 94.1.5 artikuluan xedatutakoa betez. 

4.- Ezaugarrien Taulako F apartatuan zehaztutako gutxieneko kaudimen ekonomiko eta 
finantzarioa eta tekniko edo profesionala dutela egiaztatzea, edo, horren ordez, Ezaugarrien 
Taulako F.3 apartatuko ordezko sailkapena egiaztatzen duen eta iraungita ez dagoen agiria, 
Ekonomia eta Ogasun Ministerioko Aholku Batzordeak edo Euskal Autonomia Erkidegoko organo 
eskudunak emandakoa, SPKLren 159.6 artikuluaren bidez izapidetzen bada izan ezik; kasu 
horretan, lizitatzaileak artikulu horren b) apartatuaren arabera kaudimen ekonomiko eta 
finantzarioa eta teknikoa edo profesionala egiaztatzetik salbuetsita geratuko dira.  

Kaudimena lizitatzailearen kanpokoak diren bitartekoen bidez lortzen bada, 9/2017 Legearen 75. 
artikuluan xedatutakoa betez, erakundeek sinatutako konpromiso bidez egiaztatutako da, IX. 



 
 

21 
 

 

 
 

F
IC

/C
IF

: 
P

-4
8
0
0
2
0
0
-J

 

eranskinean jasotako ereduarekin bat. Era berean, enpresa horiek, EKABekin lotuta xedatutakoa 
kaltetu gabe, 1., 2. eta 3. apartatuetan aipatutako dokumentazioa aurkeztu beharko dute.  

5.- Ezaugarrien Koadroan eskatzen bada adjudikazioa egin aurretik proposatutako 
adjudikaziodunak hori aurkezteko, Ezaugarrien Taulako F apartatuan eskatzen diren eta kontratua 
gauzatzeko erabiliko diren giza baliabideak eta/edo baliabide materialak benetan erabilgarri 
daudela egiaztatzen duen dokumentazioa aurkeztu beharko da. Baldintza horiek oinarrizko 
kontratuan bete beharrekoak izango dira; horrenbestez, SPKLren 76.2 artikuluan aurreikusitakoari 
jarraikiz, hori ez betetzeak kontratua deuseztatzea ekar dezake, 9/2017 Legearen 211.1 artikuluan 
adierazitako ondorioetarako. 

6.- Zerga-betebeharrak egunean dituela adierazten duen ziurtagiri positiboa, foru-ogasunek 
eta/edo, hala badagokio, Zergen Administrazioko Estatu Agentziak emana. 

7.- Gizarte Segurantzarekiko edo, hala badagokio, dagokion mutualitaterekiko betebeharrak 
egunean dituela adierazten duen aldeko ziurtagiria, eta ordainagiria. 

Lizitatzaileak zerga-betebeharrei eta Gizarte Segurantzarekikoei dagozkien aitorpen edo 
dokumentu guztiak edo horietakoren bat aurkeztu behar ez badu, frogatu egin beharko du 
HAKLren Arautegi Orokorreko 15. artikuluan aurreikusitako erantzukizun-aitorpenaren bitartez. 

8.- Uneko ekitaldiari dagokion alta edo Jarduera Ekonomikoen gaineko Zergaren azken 
ordainagiria. Zerga horretatik salbuetsita egonez gero, zergaren matrikulan baja eman ez izanaren 
erantzukizun-aitorpena aurkeztu beharko du, eta salbuespen-kasu hori adieraziko du (VIII. eranskin 
gisa ageri den ereduarekin bat etorriz). 

9. EKABen ereduaren arabera jasotako erantzukizunpeko adierazpena. 

Oharra: eskaintza aurkezteak kontratazio-mahairi eta kontratazio-organoari baimena ematea 
dakar, kontratua adjudikatzeko prozeduraren edozein unetan, Euskal Autonomia Erkidegoko 
Lizitatzaileen eta Enpresa Sailkatuen Erregistroan, Sektore Publikoko Lizitatzaileen eta Enpresa 
Sailkatuen Erregistro Ofizialean edo operadore ekonomikoen zerrenda ofizialetan eta Europar 
Batasuneko kide den estatu baten datu-base nazional batean jasotako datuak kontsultatzeko, 
baldin eta, azken kasu horretan, datu-basera sartzea doako bada. Operadore ekonomikoek ez dute 
nahitaez aurkeztu behar erregistro, zerrenda eta datu-base horietan agertzen diren datuak 
egiaztatzeko dokumentazioa. Halaber, ez da beharrezkoa izango Lizitazio Elektronikoaren 
Aplikazioan eman dituen eta Kontratazio Zerbitzuak kontsulta ditzakeen administrazio-agiriak 
aurkeztea. 

Ezarritako baldintzak bete direla egiaztatzeko une erabakigarria proposamenak aurkezteko 
epearen amaiera izango da. 

Zuzenketa. Aurkeztutako agirietan zuzendu ahal diren akats edo ez-egiterik antzemanez gero, 
interesdunari jakinaraziko zaio, eta gehienez ere hiru egun balioduneko epea eman ahalko zaio 
akatsa zuzentzeko. 

Era berean, Ezaugarrien Koadroko E apartatuan hala eskatzekotan, puntuaziorik onena jaso duen 
eskaintza aurkeztu duen lizitatzaileari eskatuko zaio 10 egun balioduneko epean (5 egunekoa 
premiazko izaera duten espedienteetan), jakinarazpena jaso eta hurrengo egun baliodunetik 
zenbatzen hasita, Abanto Zierbenako Udalaren diruzaintzan adjudikazioaren zenbatekoaren % 
5eko (BEZa kanpo) behin betiko bermea eratzeko, edo, prezio unitarioak egotekotan, lizitazioaren 
oinarrizko aurrekontuaren % 5 (BEZa kanpo), eta, hala badagokio, berme osagarria. Bermea 
9/2017 Legearen 108. artikuluan aurreikusitako edozein modutan eman ahal izango da. 

Enpresen aldi baterako elkarteei dagokienez, enpresa parte hartzaileen sozietate-izena eta IFK 
adierazi beharko dira. Halaber, parte hartzen duen enpresa batek edo gehiagok eratu ahal izango 
dituzte bermeak, baldin eta orotara eskatzen den kopurua lortzen bada eta aldi baterako elkarteko 
kide guztiak solidarioki bermatzen baditu. 

Kontratuan parte hartzen duten zenbait enpresari Aldi Baterako Enpresa-elkarte gisa aurkezten 
badira, elkarte hori osatzen duen bakoitzak jarduteko ahalmena eta kaudimena egiaztatu beharko 
ditu, aurreko puntuetan ezarritakoa betez. Eskatutako kaudimena egiaztatutzat jotzeko, ABEEa 
eratzen duten enpresena metatutako da. Halaber, elkartea osatzen duen enpresa bakoitzak 
ogasunen eta gizarte segurantzaren aldeko ziurtagiriak aurkeztu beharko ditu, baita jarduera 
ekonomikoen gaineko zergari dagozkion agiriak ere. 

Administrazioak eskubidea izango du exijitzeko abalen firma egiaztatzeko. 

Horrek honako ardura hauetan eragiten du: behin betiko bermeak 9/2017 Legearen 110. 
artikuluan adierazitako kontzeptuei erantzungo die. 

Ez betetzea. Beharrezko dokumentazioa ez aurkezteak edo behin betiko bermea ez eratzeak 
(eratu behar den kasuetan) eskaintza baztertutzat jotzea ekarriko du eta lizitatzailea prozeduratik 
kanporatzea eragingo du. Kasu horretan, hurrengo lizitatzaileari eskatuko zaio dokumentazio hori 
bera, eskaintzak sailkatu diren ordenan, eta lizitazioaren zenbatekoaren % 3 eskatuko zaio (BEZik 
gabe), zigor gisa. Zigor hori eraginkor egingo da, lehenik eta behin, behin-behineko bermearen 
gainean, ez bada eratu.  

Hurrengo jarduketa hurrengo lizitatzaileari dokumentazio hori eskatzea izango litzateke, 
eskaintzak sailkatu diren ordenaren arabera.  

21.- Adjudikazioa.  

Proposamen adjudikaziodunak dokumentazioa aurkeztu ondoren, kontratazio-organoak, gehienez 
5 egun balioduneko epean, kontratua ebazpen bidez adjudikatuko du, adjudikaziodun gisa 
proposatutako lizitatzailearen alde, eta kontratua adjudikatu ondoren, formalizatu egingo da. 

Adjudikazioa lizitatzaileei jakinaraziko zaie, eta kontratazio-organoaren kontratatzailearen profilean 
argitaratuko da 15 eguneko epean.  

Lizitatzaileari egindako jakinarazpenak, edozein kasutan, jaso egin beharko du baztertutako 
lizitatzaileari adjudikazio-erabakiaren aurka behar bezala oinarritutako errekurtsoa jartzea 
ahalbidetuko dion beharrezko informazioa, 8/2017 Legearen 151. artikuluaren arabera, eta hori 
eratzeko epea adieraziko du. 

22.- Kontratua perfekzionatzea.  

Kontratua formalizatzen den unean perfekzionatzen da. Kontratua organo kontratatzailearen 
egoitza dagoen tokian egin dela ulertuko da. 

A) Kontratua formalizatzea.  

Adjudikatu ostean, kontratua administrazio-agiri batean formalizatuko da, eta, horrekin batera, 
kontratuaren parte izango dira enpresa adjudikaziodunaren eskaintza eta administrazio-
klausula partikularren eta baldintza teknikoen agiriaren ale bana, behar bezala konpultsatuak. 
Agiri hori nahikoa titulu izango da erregistro publiko guztietan sartzeko.  

Hala ere, kontratugileak kontratua eskritura publikoan egitea eskatu ahal izango du, eta horri 
dagozkion gastuak bere gain hartuko ditu. 

Kontratua Aldi Baterako Enpresen-elkarte bati adjudikatzen bazaio, enpresa horiek elkartearen 
eraketa egiaztatu beharko dute, eskritura publikoan, kontratua formalizatzeko emandako epe 
barruan, eta taldeari esleitutako IFZ erabiliz. 

Ezaugarrien Koadroko M apartatuan aseguru-poliza jasotzen bada, kontratua formalizatzen 
den unean, berariaz eskatutako aseguru-kontratuen polizak ere aurkeztu beharko dira, eta 
aseguratutako pertsonak kontratistak, azpikontratistek eta botere adjudikatzaileak izan 
beharko dute. Gainera, dagokion/dagozkion ordainagiria/k aurkeztu beharko dira. 

Kontratua formalizatzearen bidez perfekzionatu egiten da, eta, beraz, ezin izango da 
egikaritzea martxan jarri formalizazioa ez bada gertatu, salbu eta Legearen 153.6 artikuluetan 
zehaztutako kasuetan. 

-Prozedura ireki supersinplifikatuan, Ezaugarrien Koadroko R apartatuan kontrakoa 
jakinarazten ez bada, ez da beharrezkoa izango kontratua formalizatzea. Kontratuaren 

formalizazioa egin ahalko da kontratistak adjudikazio-ebazpenean onarpen sinadura 
emanez. 

Kontratua formalizatu ostean, Kontratatzailearen Profilean argitaratuko da, adjudikazio-
iragarkiaren datu berekin.  

Kontratua ez badago Erregulazio Harmonizatuaren menpe, EBAOn argitaratuko da. 

Klausulen kontratua formalizatzen duen agirian ezin izango dira inola ere sartu adjudikazioaren 
baldintzetan aldaketak eragin ditzaketen baldintzak.  

B) Formalizatzeko epea.  

Kontratua gehienez ere lizitatzaileei adjudikazioaren jakinarazpena igorri eta ondorengo 
hamabost egun balioduneko epean formalizatu beharko da, SPKLren 151. artikuluan 
aurreikusitako moduan. 

Prozedura hori Erregulazio Harmonizatuaren menpe badago edo Errekurtso Bereziaren 
menpe jarri ahal bada SPKLren 153.3 artikuluaren arabera, ezin izango da formalizatu 
lizitatzaileei eta hautagaiei adjudikazioaren jakinarazpena bidaltzen zaienetik 15 egun baliodun 
igaro arte. Epe hori igaro ostean, kontratistari errekerituko zaio kontratua 5 egun balioduneko 
epean formalizatzeko, ez bada zigorra dakarren errekurtsorik jarri, edo errekurtsoa jarri arren, 
errekurtsoa ebazteko eskumena duen organoak kendu badu du.  

Premiaz izapidetu beharreko kasuetan, kontratua formalizatzeko epea 7 egun baliodunekoa 
izango da lizitatzaileek eta hautagaiek adjudikazio-jakinarazpena jasotzen dutenetik zenbatzen 
hasita. Prozedura hori Erregulazio Harmonizatuaren menpe badago edo Errekurtso Bereziaren 
menpe jarri ahal bada SPKLren 153.3 artikuluaren arabera, ezin izango da formalizatu 
lizitatzaileei eta hautagaiei adjudikazio jakinarazpena bidaltzen zaienetik 15 egun baliodun 
igaro arte. Epe hori igaro ostean kontratistari errekerituko zaio 3 egun baliodunetan 
formalizatzeko. 

C) Kontratua ez formalizatzearen ondorioak.  

Adjudikaziodunari egotz dakizkiokeen arrazoiengatik kontratua ez bada adierazitako epean 
formalizatu, lizitazioaren oinarrizko aurrekontuaren % 3a (BEZik gabe) eskatuko zaio zigor 
moduan. Zenbateko hori, lehenik eta behin, behin betiko bermearen aurka ordainduko da, 
hori eratu bada, Legearen 71.2.a) artikuluan ezarritakoa oztopatu gabe. Kasu honetan, 
kontratua eskaintzak sailkatu diren ordenaren arabera hurrengo lizitatzaileari adjudikatuko 
zaio, SPKLren 150.2 artikuluan ezarritako dokumentazioa aurkeztu ostean, zehaztutako 
epeetan.  

Kontratua ez formalizatzeko arrazoiak administrazioari egotzi ahal bazaizkio, kontratugileari 
atzeratzeak sor diezazkiokeen kalte-galerak ordainduko zaizkio.  

KONTRATUA EGIKARITZEA  

Zerbitzuak gauzatzeko, zorrotz beteko dira honako hauek: kontratu-dokumentuetan xedatutakoa, 
kontratistaren eskaintza eta kontratuaren arduradunak kontratua egikaritzean edo interpretatzen 
emandako jarraibideak. 

23.- Lanak hastea. 

Kontratuaren egikaritzea hasteko eguna hori eratzeko dokumentuan adieraziko da. 

Premiazko gisa adierazitako espedienteetan, egikaritzearen hasiera ezingo da hilabete baino 
gehiago atzeratu, eratzen denetik zenbatzen hasita. 

Premiaz izapidetu beharreko espedienteetan, egikaritzearen hasiera ezingo da hilabete baino 
gehiago berandutu kontratazio-organoak erabakia hartzen duenetik, gertatutako gertakari larria 
konpontzeko beharrezko egin dadin aginduz. Epe hori gaindituz gero, ohiko prozedura 
izapidetzeko errekerituko da. 

Ezin izango da kontratua egikaritu formalizatu aurretik, espedientearen izapidetzea premiazkoa ez 
bada. 

24.- Kontratua betetzea. 

Kontratua kontratistaren arrisku eta menturan gauzatuko da. 

Kontratua gauzatzean, zehatz-mehatz beteko da baldintza teknikoen agirian, lan-programan eta 
agiri honetan eta agiri honen Ezaugarrien Koadroan ezarritakoaren arabera kontratu-izaera duten 
gainerako agirietan ezarritakoa, betiere kontratuaren arduradunak enpresa kontratistari horiek 
egikaritu eta interpretatzean idatziz emandako jarraibideen arabera. 

Hitzartutakoari dagokionez, kontratuaren edozein termino, berau osatzen duten eranskinak edo 
administrazioak onartutako edonolako argibideak, agiriak eta aginduak ez ezagutzea ez du 
kontratista salbuetsiko berau betetzetik. 

Kontratista izango da garatuko dituen lanen eta emandako prestazio eta zerbitzuen kalitate 
teknikoaren erantzule, baita kontratua gauzatzean izandako hutsak, akatsak, metodo desegokiak 
zein amaiera okerrak direla-eta administrazioari zein hirugarrenei sortutako ondorioen erantzule 
ere. 

25.- Lan akastunak edo txarto egikarituak. 

Ezaugarrien Koadroan ezarritako bermearen epea igaro arte, enpresa kontratistak bere gain 
hartuko du kontratatutako lanak behar bezala egitearen erantzukizuna, baita horietan dauden 
akatsena ere. Administrazioko ordezkariek lan horiek aztertu edo aitortu badituzte horiek egitean 
edo partzialki egiaztatzean, baloratzean edo ziurtatzean, adjudikazioduna ez da erantzukizun 
horretatik salbuetsita egongo eta ez du inolako eskubiderik izango. 

Enpresa kontratistak ez du erantzukizunik izango lan akastuna edo gaizki egikarituta 
administrazioaren agindu baten ondorio zuzena eta berehalakoa bada. 

Agiri honetan aurreikusitakoez gain, Ezaugarrien Koadroko L apartatuan aurreikusitako zigorrak 
zehaztuko dira, hala badagokio, kontratuaren xede den prestazioa modu akastunean betetzerako 
eta kontratua egikaritzean dauden baldintza berezien ez betetzerako. Zigorrek proportzionalak izan 
beharko dute ez-betetzearen larritasunarekiko, eta horietako bakoitzaren zenbatekoa ezingo da 
kontratuaren prezioaren % 10 baino handiagoa (BEZik gabe) izan, eta zigorren guztizkoa ezingo 
da kontratuaren prezioaren % 50 baino handiagoa izan. 

Edonola ere, zehapenak jartzeak ez du esan nahi kontratistak ez duenik bete behar akatsak 
konpontzeko betebeharra, legez dagokion moduan. 

Zigorrik aurreikusita ez duten ez-betetze partzialek edo betetze akastunetan, edo Administrazioari 
eragindako kalteak estaltzen ez dituztenetan, Administrazioak kalte-galeren ordaina eskatuko dio 
kontratistari. 

26.- Aseguruak eta kontratistaren ardura.  

Adjudikaziodunak bere kontura kontratatu eta mantenduko ditu Ezaugarrien Taulako M apartatuan 
jasotako aseguru-polizak kontratuaren iraupen- eta berme-epean. 

Kontratista izango da garatuko dituen lanen eta emandako prestazio eta zerbitzuen kalitate 
teknikoaren erantzule, baita kontratua gauzatzean izandako hutsak, akatsak, metodo desegokiak 
zein amaiera okerrak direla-eta administrazioari zein hirugarrenei sortutako ondorioen erantzule 
ere. 

Kontratua gauzatzeko eragiketen ondorioz hirugarrenei eragin ahal zaizkien kalte-galera guztien 
ordainak kontratistak ordainduko ditu, SPKLren 196.2 artikuluan xedatutako kasuetan izan ezik. 

27.- Epea betetzea. 

Kontratistak kontratua bete behar du kontratu-dokumentuan hori gauzatzeko ezarritako guztizko 
epearen barnean, baita hori gauzatzeko ondoz ondoko epe partzialen barnean ere. 

Kontratista berandutu egin dela ulertzeko, ez da beharrezkoa izango aldez aurretik 
Administrazioak agintzea. 

Guztizko epean edo epe partzialetan gertatzen diren atzerapenetarako, bi kasu hauek bereizi 
behar dira: 

a)Kontratista, berari egotz dakizkiokeen arrazoien ondorioz, berandutu egin denean, baldintza-
agiriaren Ezaugarrien Koadroan adieraziko da ea zigorrak ezartzea erabakitzen den, eta, kasu 
horretan, zigorrak adieraziko dira, edo kontratua suntsiaraztea. Berandutzeagatiko zigorrak 
kontratuaren prezioaren % 5en (BEZik gabe) multiplora heltzen diren bakoitzean, kontratazio-
organoak ahalmena izango du kontratua gauzatzen jarraitu behar dela erabakitzeko, beste zigor 
batzuk jarrita, edo kontratua suntsiarazteko. 

Zehapenak gauzatzeko, zenbateko horiek kenduko zaizkie kontratistari ordaindu behar zaizkion 
zenbatekoei (ordainketa oso edo partzialaren kontzeptuan) edo, hori ezinezkoa denean, 
adjudikaziodunak jarri duen bermeari, hala badagokio. 

b)Atzerapena kontratistari egotzi ezin zaizkion arrazoiengatik gertatzen bada, eta hark hala ere 
adierazten badu bere konpromisoak beteko dituela (adierazi zaion denbora-luzapena emanda), 
administrazioak epe bat emango dio horretarako. Epe horrek galdutako denboraren berdina izan 
beharko du gutxienez, kontratistak epe laburragoa eskatu ezean. 

28.- Kontratua etetea. 

Baldin eta administrazioak kontratua bertan behera uztea erabakitzen badu, edo SPKLren 208. 
artikuluan ezartzen dena aplikatzeagatik geratu bada bertan behera, akta bat egin behar da egoera 
kontratistak eskatuta, sorrarazi duten inguruabarrak jasotzeko, eta kontratua gauzatzea zein 
egoeratan geratu den agertzeko. 

Etetea adostu ostean, Udalak kontratistari ordainduko dizkio benetan pairatutako eta modu fede-
emailean egiaztatutako kalte-galerak, SPKLren 208. artikuluko 2. puntuan adierazitako 
kontzeptuena. Erreklamazioa egiteko epea urtebetean amaitzen da, kontratistak kontratuaren 
egikaritzea berriz martxan jartzeko agindua jasotzen duenetik zenbatzen hasita. 

29.- Baliabide materialak eta pertsonalak. 

Kontratistak, zerbitzua edo prestazioa gauzatzeko, behar bezala eta kontratuan hitzartutako 
epeetan gauzatzeko beharrezkoa den ekipamendua eta baliabide osagarriak izateko eta 
mantentzeko betebeharra izango du, eta, bereziki, kontratua gauzatzeko pertsona arduradunen 
zerrendan sartuta daudenek betebehar hori izango dute, IV. eranskinaren arabera. 

Era berean, enpresa kontratugileak ezin izango ditu bere eskaintzan ezarritako langileak 
ordezkatu, Administrazioak berariaz baimentzen ez badu. Adierazitako baliabide materialak 
ordezteko, aldez aurretik kontratuaren arduradunari jakinarazi beharko zaio, aurkeztutako agirien 
bidez egiazta dezan proposatutako baliabideak eskatzen diren baldintzak betetzen dituela eta 
zazpi (7) egun balioduneko epean baimena eman duela. Kontratuaren arduradunak ondorioztatzen 

badu baliabide horrek ez dituela baldintzak betetzen, idatziz jakinaraziko dio kontratistari, eta 
erabakia hartzeko arrazoiak adieraziko dizkio. Kontratistak beste bide bat proposa dezake. 

Administrazioak desegokitzat jotzen dituen elementu guztiak baztertu ahal izango ditu. 
Adjudikaziodunak, erabaki hori ikusirik, erreklamazioa jarri ahal izango dio administrazioari, hamar 
egun naturaleko epean, administrazioak idatziz egiten dion jakinarazpena jaso zuenetik zenbatzen 
hasita. 

30.- Subrogazioa lan-kontratuetan. 

Ezaugarrien Koadroko O apartatuan adierazten bada kontratazio honek kontratuaren xede den 
jarduera egiten duten langileen lan-kontratu guztiak subrogatzeko betebeharra duela legezko arau 
batean, hitzarmen kolektibo batean edo eraginkortasun orokorreko negoziazio kolektiboko erabaki 
batean jasotakoen artean subrogazio horretarako eskubidea ematen duten kasuetako batean 
dagoelako, kontratista subrogatuta geratuko da adjudikatutako kontratuaren xede den prestazioa 
egiten ari den enpresaren lanaren eta Gizarte Segurantzaren arloetako eskubideei eta 
betebeharrei dagokienez, eta subrogatzeko betebeharra sortzen duen arauan aurreikusten diren 
langileen gutxieneko antzinatasuna errespetatu beharko du. 

Kontratua amaitu baino lehen, kontratistak, enplegatzaile gisa, kontratuaren egikaritzera atxikitako 
langileen kontratuetako baldintzei buruz beharrezkoa den informazioa emateko betebeharra 
izango du, baldin eta informazio horrek aukera ematen badu laneko subrogazioak dakartzan laneko 
kostuaren ebaluazio zehatza egiteko. Udalak eskatutako informazio guztia aurkeztu beharko da. 
Nolanahi ere, informazioaren zati gisa, subrogazioaren xede diren langileen zerrendak aurkeztu 
beharko dira, honako hauek adierazita: aplikatu beharreko hitzarmen kolektiboa, kategoriaren 
xehetasunak, kontratu mota, lanaldia, antzinatasun-data, kontratuaren epemuga, langile 
bakoitzaren urteko soldata gordina, eta subrogazioak eragiten dien langileei aplikatu beharreko 
indarreko itun guztiak. Administrazioak informazio hori emango die agirietan interesatutako 
lizitatzaile guztiei, eta adieraziko die informazio hori SPKLren 130. artikuluan xedatutakoa betez 
ematen dela. 

Kontratistak klausula honetan subrogazioari buruz ezarritako informazioa ez aurkezteko 
betebeharra hausteak kontratuaren ez betetzea eragingo du, eta, horren ondorioz, kontratuaren 
prezioaren % 10erainoko zigorra jarriko da. 

Subrogazioa egin ostean laneko kostuak ez badatoz bat antzinako kontratistak kontratazio-
organoari emandako informaziotik ondorioztatutakoekin, kontratistak ekintza zuena izango du 
lehenengo kontratistaren aurka. 

Kontratista behartuta dago subrogazioarengatik eragindako langileei ordaindu ez zaizkien soldatez 
arduratzera, bai eta Gizarte Segurantzako sortutako kotizazioez ere, kontratua ebazten bada eta 
kontratista berriak subrogatzen baditu ere, eta inola ere betebehar hori ez da izango azken horren 

ardura. Kasu horretan, soldata horiek ordaindu ez direla egiaztatu ondoren, Udalak kontratistari 
zor zaizkion kopuruak atxiki ahal izango ditu, soldata horiek ordaintzen direla eta behin betiko 
bermea itzultzen ez dela bermatze aldera, ordaindu direla egiaztatzen ez den bitartean. 

31.- Gauzatzeko baldintza bereziak:  

Agiri honetan ezarritakoa ez badator bat Ezaugarrien Koadroarekin, Ezaugarrien Koadroan 
ezarritakoak lehentasuna izango du. Egikaritzeko baldintza berezi horiek kontratistak eta 
azpikotratistek bete beharko dituzte. 

1. Gizarte-bermerako baldintzak.  

-Lan-baldintzak betetzeko baldintzak  

Enpresa kontratistak lan-arloko, Gizarte Segurantzako eta laneko segurtasunaren eta osasunaren 
arloko indarreko xedapen guztiak bete behar ditu; bereziki, gauzatu beharreko prestazioek laneko 
ordenantza edo hitzarmen kolektibo bati jarraitzen diotenean. Kasu horretan, kontratistak nahitaez 
bete behar ditu dagozkion laneko ordenantzan eta hitzarmen kolektiboan ezarritako xedapenak.  

Enpresa adjudikaziodunak egiaztatu behar du, dagozkion erantzukizunpeko adierazpenen bidez 
edo, hala dagokionean, eskumeneko erakundeen ziurtagirien bidez, kontratua gauzatzean bete 
egin direla lanpostuen babeserako, lan-baldintzak ezartzeko eta laneko arriskuak prebenitzeko 
indarreko xedapenetatik eratorritako betebeharrak.  

Betebehar horiek hausteak kontratua haustea dakar, eta, beraz, kontratuaren aurrekontuaren % 
10era arteko zehapena (BEZa kanpo) jarri ahal izango da.  

-Laneko gutxieneko baldintzei lotutako gutxieneko baldintzak  

Enpresa kontratistak, kontratua gauzatzen den bitartean, gutxienez langileari dagokion lanbide-
kategoriaren arabera aplikatzekoa den sektoreko hitzarmen kolektiboan jasotako soldata ordaindu 
beharko du. Ordainduko den soldata ez da inolaz ere hitzarmenean jasotakoa baino txikiagoa 
izango. Betebehar hori ez betetzeak kontratua suntsiaraztea ekarriko du egiaztatzen bada horrek 
laneko betebeharren ez-betetzea dakarrela.  

Enpresa kontratistak konpromisoa hartzen du kontratua gauzatzen den bitartean Abanto 
Zierbenako Udalak eskatutako informazio guztia emateko kontratuaren xede den jarduera 
gauzatzen duten langileei benetan aplikatzen zaizkien lan-baldintzei dagokienez. Betebehar horiek 
hausteak kontratua haustea dakar, eta, beraz, kontratuaren aurrekontuaren % 10era arteko 
zehapena (BEZa kanpo) jarri ahal izango da.  

-Laneko harreman indibidualen eta kolektiboen arloko araudia betetzeko baldintzak.  

Enpresa kontratistak abuztuaren 4ko 51/2000 Legegintzako Errege Dekretuaren bidez onartutako 
Gizarte Arloko Arau Hauste eta Zehapenei buruzko Legearen 6. edo 7. artikuluetan ezarritako 
laneko harremanen arloko arau-hausteren bat egiten badu kontratua gauzatzean eta eskumeneko 
agintaritzak zigortu egiten badu administrazio-bideko zehapen irmo bidez, ulertuko da kontratua 
hautsi egin dela. Ondorioz, kontratuaren aurrekontuaren % 5era arteko zehapena jarriko zaio, 
arau-haustea arina bada (6. artikulua), edo % 10era artekoa, arau-haustea larria bada (7. artikulua).  

Gizarte Arloko Arau-hauste eta Zehapenei buruzko Legearen 8. artikuluan tipifikatutako arau-
hauste oso larri bat egiten bada kontratua egikaritu bitartean, ulertuko da kontratuaren oinarrizko 
baldintza bat hautsi dela; hala, administrazio-bidetik emandako zehapena irmoa denean, kontratua 
bertan behera geldituko da.  

Halaber, kontratistak kontratua gauzatu bitartean laneko arriskuen prebentzioaren arloan jasotako 
edozein motatako zehapenen berri emango dio kontratistari, unean-unean. Horrez gain, zehapen 
horien aurka jarritako errekurtsoak eta emandako ebazpenak ere jakinaraziko dizkio. Betebehar 
horiek hausteak kontratua haustea dakar, eta, beraz, kontratuaren aurrekontuaren % 10era arteko 
zehapena (BEZa kanpo) jarri ahal izango da.  

-Laneko arriskuen prebentzioaren arloko araudia betetzeko baldintzak.  

Abuztuaren 4ko 51/2000 Legegintzako Errege Dekretuak onetsitako Gizarte Arloko Arau-hauste 
eta Zehapenei buruzko Legearen 6. edo 7. artikuluetan tipifikatutako laneko arriskuen 
prebentzioaren arloko arau-hausteren bat egiten bada kontratua egikaritu bitartean, arlo horretan 
eskumena duen agintaritzak enpresa kontratista zigortuko du, administrazio-bidearen bidezko 
zehapen irmoaren bitartez. Zigor hori jasotzeak esan nahi du kontratua ez dela bete, eta honako 
zehapen hauek jasoko ditu enpresak: kontratuaren aurrekontuaren % 5eraino, zehapena arau-
hauste arin bati badagokio; edo % 10eraino, zehapena arau-hauste larri bati badagokio (7. 
artikulua).  

Gizarte Arloko Arau-hauste eta Zehapenei buruzko Legearen 8. artikuluan tipifikatutako arau-
hauste oso larri bat egiten bada kontratua egikaritu bitartean, ulertuko da kontratuaren oinarrizko 
baldintza bat hautsi dela; hala, administrazio-bidetik emandako zehapena irmoa denean, kontratua 
bertan behera geldituko da.  

Halaber, kontratistak kontratua gauzatu bitartean laneko arriskuen prebentzioaren arloan jasotako 
edozein motatako zehapenen berri emango dio kontratistari, unean-unean. Horrez gain, zehapen 
horien aurka jarritako errekurtsoak eta emandako ebazpenak ere jakinaraziko dizkio. Betebehar 
horiek hausteak kontratua haustea dakar, eta, beraz, kontratuaren aurrekontuaren % 10era arteko 
zehapena (BEZa kanpo) jarri ahal izango da.  

-Kontratistaren betebeharrak kontratua egikaritzean (lanekoak eta sozialak). 



 
 

31 
 

 

 
 

F
IC

/C
IF

: 
P

-4
8
0
0
2
0
0
-J

 

Kontratistak bete egin beharko ditu Europar Batasuneko Zuzenbidean, Zuzenbide nazionalean, 
hitzarmen kolektiboetan edo Espainiar Estatua lotzen duten nazioarteko zuzenbideko 
xedapenetan ezarritako ingurumen-, gizarte- eta lan-arloko betebeharrak, eta, bereziki, SPKLren 
V. eranskinean jasotakoak.  

Kontratistak, adjudikatutako lana egiteko erabiltzen dituen langileei dagokionez, behartuta egongo 
da lan, Gizarte Segurantza, minusbaliatuen gizarteratze eta lan-arriskuen prebentzio arloan 
indarrean dagoen araudia betetzera, eta, azken horiei dagokienez, gizarte prestakuntza arlokoak 
betetzera. Hitzematen du azpikontratatutako enpresek –hala badagokie- euren langileei 
dagokienez lan-arloan indarrean dagoen legeria beteko duela. 

Adjudikaziodunak bakarrik ordaindu ahal izango die kontratazioaren helburu den zerbitzua 
emateko erabiltzen dituen langileei, eta bere gain hartu beharko ditu, halaber, horien gizarte- 
eta/edo lan-kostu guztiak, indarreko legeria eta dagozkion hitzarmenak betez. Udalak ez du 
kontratistaren eta bere langileen arteko harremanen gaineko inolako erantzukizunik izango. 

Kontratua amaitzen denean, kontratuaren xede diren lanak egin dituzten pertsonak ezingo dira 
inola ere finkatu kontratua egin duen sektore publikoko erakundeko, organismoko edo entitateko 
langile gisa. 

Kontratazioaren helburu den zerbitzuari eragiten dion laneko grebaren kasuan, adjudikaziodunak 
konponbideak eman beharko ditu eskumeneko administrazioak ezartzen dituen gutxieneko 
zerbitzuak bermatzeko, kontratazio-organoak eskatuta eta hark zehazten dituen epe eta moduan. 
Adjudikaziodunak konponbiderik ematen edo gauzatzen ez badu, kontratuaren zuzendaritzak 
onartutako gutxieneko zerbitzuak betetzeko beharrezkoak diren kontratuak sustatu ahal izango 
ditu. Horiek adjudikaziodunaren kontura egingo dira, eta horien zenbatekoa bere fakturaziotik 
kenduko da. Hirugarrenengandik kontratatutako lan horien erantzukizuna adjudikaziodunarena 
izango da, agiri honetan ezartzen diren ondore guztietarako. 

-Baldintzak azpiontratazioari dagokionez  

Azpikontratazioa badago, kontratista nagusiak kontratuaren egikaritzearen ardura osoa hartzen du 
Administrazioaren aurrean, administrazio-baldintza partikularren agirietan eta kontratuan 
xedatutakoa betez, arlo sozialeko eta laboraleko baldintzak betetzea barne.  

Betebehar horiek hausteak kontratua haustea dakar, eta, beraz, kontratuaren aurrekontuaren % 
10era arteko zehapena jarri ahal izango da.  

Azpikontratistei edo hornitzaileei egindako ordainketak egiaztatuko dira, SPKLren 217. artikuluan 
xedatutakoari jarraikiz. Halaber, azpikontratistak edo hornitzaileak kontratazio-organoari emandako 
ebazpen judizial edo arbitraje-ebazpen irmo baten bitartez frogatzen bada kontratistak ez diola 
ordaindu kontratua gauzatzeaz arduratzen den azpikontratista edo hornitzaile bati abenduaren 

29ko 3/2004 Legean zehaztutako epeetan, kontratistari ezarriko zaizkio zigorrak. Betiere 
ordainketan gertatutako atzerapen horren arrazoia ez bada azpikontratistak edo hornitzaileak 
prestazioa egikaritzean bere gain hartutako kontratu-betebeharren bat ez betetzea. 

2. Emakumeen eta gizonen berdintasunarekin lotutako baldintzak.  

Kontratistak bermatu egingo du kontratua gauzatzeko erabilitako publizitateak, irudiek edo 
materialek ez dutela hizkuntza sexista erabiltzen, eta saihestu egingo dira emakumeak 
diskriminatzen dituzten irudiak edo estereotipo sexistak; berdintasun-balioak, gizonen eta 
emakumeen presentzia orekatua, dibertsitatea, erantzunkidetasuna eta rol- nahiz 
genero-identitate aniztasuna bultzatuko dira.  

Kontratistak bete beharko ditu emakumeen eta gizonen berdintasunerako eta emakumeen 
aurkako indarkeria matxistarik gabe bizitzeko Legearen testu bategina onartzen duen martxoaren 
16ko 1/2023 Legegintzako Dekretuan eta Emakumeen eta Gizonen Berdintasunerako martxoaren 
22ko 3/2007 Lege Organikoan ezarritako printzipioak eta betebeharrak.  

50 pertsonatik gorako enpresa kontratistek justifikatu beharko dute emakumeen eta gizonen 
berdintasun-plan bat dutela Enplegu eta lanaren arloan emakumeen eta gizonen arteko tratu- eta 
aukera-berdintasuna bermatzeko presako neurrien martxoaren 1eko 6/2019 Errege Lege 
Dekretuan (1. artikulua.- Emakumeen eta Gizonen Berdintasunerako martxoaren 22ko 3/2007 
Lege Organikoa aldatzea) eta Emakumeen eta Gizonen Berdintasunerako Legearen bigarren 
aldaketa egiteko martxoaren 3ko 1/2022 Legean xedatutakoa betez (hogeita hamazortzigarren 
artikulua).  

Kontratua betetzerakoan, enpresa kontratistak edo azpikontratistak emakumeen eta gizonen 
berdintasuna bermatuko du tratuan, enplegua lortzeko aukeran, sailkapen profesionalean, 
sustapenean, iraunkortasunean, prestakuntzan, iraungitzean, ordainsarietan, lan-kalitatean eta -
egonkortasunean, lanaldiaren iraupenean eta antolaketan.  

Betebehar horiek hausteak kontratua haustea dakar, eta, beraz, kontratuaren aurrekontuaren % 
10era arteko zehapena ekarriko du.  

3. Ingurumen-egikaritzeko baldintza berezia 

Langileen joan-etorriei dagokienez eta ingurumenaren gaineko eragina murrizteko xedearekin, 
adjudikaziodunak ahalik eta inpaktu txikienarekin egin beharko ditu joan-etorriak; horretarako, 
aurrez aurreko bilerak bideokonferentzien bidez ordezkatuko ditu egokitzat jotzen denean, eta 
garraio publikoa erabiliko du pribatuaren ordez ahal denean. 

Zerbitzuan zehar txostenak eta dokumentuak aurkezteari dagokionez, honako arau hauek beteko 
dira: 

Laneko dokumentuak 

- Paperaren kontsumoa murrizteko, zerbitzuan/proiektuan zehar sortutako laneko dokumentu 
guztiak formatu elektronikoan entregatuko dira posta elektroniko bidez edo zerbitzari bidez 
(dokumentuak deskargatzeko esteken bidez edo ftp bidez), edo, bestela, CD, DVD edo antzeko 
degradagarrien eta irekien bidez, ondoren erabili ahal izateko. 

Azken dokumentuak 

- Azken dokumentuak, ahal dela, formatu elektronikoan bidaliko dira posta elektroniko edo 
zerbitzari bidez, edo, bestela, CD, DVD edo antzeko degradagarrien eta irekien bidez, ondoren 
erabili ahal izateko. 

Hala ere, 

- Dokumentuak inprimatzea beharrezkotzat jotzen bada edo Udalak berariaz eskatzen badu (hala 
nola laneko txostenak, bileretako agiriak, etab.), adjudikaziodunak honako hau egin beharko du: 

- Kontratatzailearekin adostea dokumentuak inprimatu edo ez, berak ez badu zuzenean 
eskatu. 

- Inprimakien kopurua ahal den neurrian murriztea, premietara ahalik eta gehien egokituz 
(bilera bateko parte-hartzaileen kopurua, etab.), kopiarik egon ez dadin soberan. 

- % 100ean birziklatua den papera erabiltzea (gutxienez % 65ean kontsumo ostean) edo 
paper ez birziklatua (baldin eta baso-kudeaketa jasangarriko eta/edo birziklatuko zuntzen 
gutxieneko edukia % 20 bada) 

- Kontratuaren hasieran, erabiliko dituen paper birziklatuen eta/edo birziklatu gabeen 
dokumentazioa aurkeztea (izena, marka, ezaugarri teknikoak eta ingurumenekoak), 
dokumentu inprimatuak beharrezkoak badira, kontratatzaileak baimena eman dezan. 
Aldaketak gertatzen badira kontratuaren indarraldian, horren berri eman beharko da eta 
kontratatzaileak onar dezala eskatu. 

- Dokumentuak honela inprimatu beharko dira: bi orrialdetan, zuri-beltzean (kolorea soilik 
erabiliko da zuri-beltzean ezin denean interpretatu), 2 orri baino gehiagotan orrialdeko 
(egokia denean eta irakurgarritasuna bermatzen denean), ahalik eta azaleztapen 
txikienarekin eta plastikozko azalik gabe (birziklatzea errazteko).  
 

Betebehar horiek hausteak kontratua haustea dakar, eta, beraz, kontratuaren aurrekontuaren % 
10era arteko zehapena ekarriko du. 

4. Hizkuntza-baldintzak: 

Kontratuaren xedearen emaitza (azterlanak, txostenak, proiektuak) bi hizkuntza ofizialetan 
entregatu beharko da, baldin eta aurreikusten bada emaitza, osorik edo zati batean, jendaurrean 
jarriko dela, edo kontratuaren xedearen hartzailea haurrak edo gazteak direla. 

Halaber, kontratuaren xedearen emaitza gauzatzeko herritarrekin harreman zuzena eskatzen 
duten jarduerak egin beharko balira, herritarrak aukeratzen duen hizkuntza ofiziala erabili beharko 
da; beraz, harreman horren oinarrian dauden euskarri eta jarduera guztietan (inkestak, galdeketak, 
eztabaida-taldeak, etab.) bi hizkuntza ofizialak erabiltzen direla bermatu beharko da. 

Halaber, enpresa adjudikaziodunak bermatuko du erabiltzaileek hautatutako Euskadiko hizkuntza 
ofizialean artatuak izateko eskubidea betetzen dela. 

 Baldintza horiek ez betetzeak kontratuaren aurrekontuaren % 10era arteko zehapena eta/edo 
kontratuaren ebazpena ekar ditzake. 

32.- Prezioa ordaintzea. 

Kontratistak ordaintzeko eskubidea izango du, emandako kontratuarekin bat etorriz egiazki 
gauzatzen dituen hitzartutako prezioen arabera, eta Administrazioak emandako jarraibideen 
arabera. 

Kontratuaren ordainketen erregimena agiri honen Ezaugarri Koadroan C.7 apartatuan ezarritakoa 
izango da. Ordainketa kontratuaren helburu den prestazioa gauzatu ondoren egingo da, eta osorik 
edo zatika ordaindu ahal izango da, konturako ordainketen bidez, edo, segidako traktuko 
kontratuen kasuan, zehaztu diren epemuga guztietan ordainduz. 

Ordainketa kontratistak egindako faktura elektroniko bidez egingo da, hurrengo klausulan 
xedatutakoa betez. 

Ordainketa horiek kontura egindako ordainketak dira, eta azken ziurtapenean sortzen diren 
zuzenketa eta aldaketen mende daude, kontratua inola ere onestea eta hartzea ekarri gabe. 

Beste alde batetik, Administrazioaren aurrean kobratzeko eskubidea duten kontratistek ere 
eskubide hori lagatzeko aukera izango dute, zuzenbideari jarraiki. Horrela, ezinbesteko baldintza 
izango da Administrazioak frogatzeko moduan jakinaraztea lagapen akordio hori. Agiri honen 
karatulan xedatutakoa betez, azpikontratistak ordainketa zuzenak jasotzeko adostasuna badu, 
hark bere kobrantza-eskubideak laga ahalko ditu, kontratista nagusiaren baldintza bertsuak 
mantenduz. 

33.- Faktura elektronikoa. 

Kontratistak formatu elektronikoa erabili beharko du fakturak egiteko eta faktura horiek Udalari 
bidaltzeko. Fakturetan kontratazio-kodea jaso beharko da. 

Kontratistak ez badu fakturazio elektronikoa egiteko berezko sistema, udalaren web-orriaren bidez 
eskuragarri dago faktura elektronikoak egiteko aukera ematen duen tresna, bai eta inprimakia 
lortzeko aukera ere. 

Soilik onartuko dira sinadura elektroniko aurreratu bidez sinatutako faktura elektronikoak, ziurtagiri 
aitortu batean oinarrituta, sinadura sortzeko gailu seguru baten bidez sortua. 

34.- Konfidentzialtasuna eta gardentasuna. 

Ez da zabalduko enpresariek eskaintza aurkeztean konfidentzialtzat jotako informaziorik (V. 
eranskina) 9/2017 Legearen 133. artikuluan aurreikusitako baldintzak eta betekizunak 
errespetatuz, informazio publikoa eskuratzeari eta adjudikazioaren publizitateari buruz eta 
hautagaiei eta lizitatzaileei eman beharreko informazioari buruz indarreko legerian xedatutakoari 
kalterik egin gabe.  

Eskaintza ekonomikoa ez da inola ere konfidentziala izango. Eskaintza ekonomikoa konfidentzial 
gisa jotzen bada, ez egintzat hartuko da. 

Konfidentzialtasunaren adierazpena ezingo da zabaldu enpresak aurkeztutako dokumentazio 
osora edo eskaintza teknikoaren egiaztagiri guztietara. Kasu horretan, edo adierazpen hori 
desegoki hedatzen bada, kontratazio-organoak erabakiko du zer datu eta/edo dokumentu joko 
diren konfidentzialtzat. Era berean, kontratazio-organoak ere jardungo du, baldin eta adierazpenak 
ez badu jasotzen lizitatzaileak konfidentzialtzat jo duen informazioa emateko arrazoi egoki eta aski 
oinarriturik. 

Lizitatzaileak ez badu espresuki adierazi datu edo/eta agiririk isilpekotzat, aurkeztutako datu 
eta/edo dokumentuetako bat ere ez dela konfidentziala ulertuko da. Hala ere, salbuespen gisa eta 
arrazoiak emanda, kontratazio-organoak isilpekotzat jo dezake hala deklaratu ez den informazioa, 
enpresaren bidezko interesak babesteko.  

Kontratistak, bere aldetik, kontratua gauzatzeko eskuratzen eta ematen duen informazioaren 
konfidentzialtasuna gordeko du, agirietan edo kontratuan izaera hori ematen bazaio edo berez 
konfidentzialtzat hartu behar bada. Zeregin hori bost urtez errespetatu behar da, informazioa 
jasotzen denetik aurrera hasita, baldin eta agirietan edo kontratuan epe luzeagoa ezartzen ez bada. 
Kasu horretan, zehaztua eta denboran mugatua izan beharko da. 

Kontratua gauzatzeko enpresa kontratugileak eskuragarri duen informazio guztiak izaera 
konfidentziala izango du. Kontratistak eta kontratua betetzeko horrek izendatutako langileek ezin 
izango dute kontratatutako lanei buruzko informazioa zein datuak, edo lana betetzeko eskuratu 

ahal dutena, euren onerako zein hirugarrenei emateko erabili, administrazioaren baimen idatzia ez 
badute. Beraz, behartuta daude euren esku dauden bitartekari guztiak jartzera informazio 
guztiaren zein egindako lanetik lortutako emaitzen izaera konfidentziala gordetzeko. 

Nolanahi ere, datu pertsonalak erabili behar ez diren lanetan enpresak eta bere langileek 
debekatuta dute datu pertsonal horiek eskuratzea, eta isilpean mantendu beharko dituzte 
prestazioa ematean eskuratu ahal izan dituzten datuak. 

Kontratistaren erakunde-gardentasunerako betebeharra  

Kontratistak Udalari, erakundeei eta behar besteko arrazoiak direla-eta hala eskatzen duten 
organismoei gardentasun-printzipio betetzeko eskatzen duten informazioa helaraziko die.  

Betebehar horiek hausteak kontratua haustea dakar, eta, beraz, kontratuaren aurrekontuaren % 
10era arteko zehapena jarri ahal izango da. 

35.- Datu pertsonalak erabiltzea. 

Erakunde adjudikazioduna datu pertsonalen araudiaren menpe egongo da, eta, bereziki, honako 
hauen menpe: 2016/679 (EB) Erregelamendua, Europako Parlamentuaren eta Kontseiluarena, 
2016ko apirilaren 27koa, datu pertsonalen tratamenduari dagokionez pertsona fisikoen babesari 
eta datu horien zirkulazio askeari buruzko arauak ezartzen dituena eta 95/46/EE Zuzentaraua 
(Datuak babesteko Erregelamendu Orokorra) indargabetzen duena; eta 3/2018 Lege Organikoa, 
abenduaren 5ekoa, Datu Pertsonalak Babestekoa eta Eskubide Digitalak Bermatzekoa. 

Kontratua gauzatzeko datuak tratatu behar badira edo enpresa adjudikaziodunak edo 
azpikontratistak halako datuak eskuratu behar baditu, SPKLren hogeita bosgarren xedapen 
gehigarrian zehaztutakoa beteko da, baita honako arau hauek ere:  

1. Kontratistak tratamenduaren arduradunaren argibideei jarraikiz bakarrik tratatuko ditu datuak.  

2. Tratamenduaren xede diren datu pertsonalak soil-soilik erabiliko dira kontratuaren helburua 
betetzeko, eta ezin izango dira helburu hori ez den beste edozertarako erabili.  

3. Kontratu honen ondorioz tratatutako datu pertsonalik ez zaie helaraziko hirugarrenei. 
Horretarako, kontratistak konpromisoa hartzen du datu horiek edo horiekin sortutako fitxategiak 
hirugarrenei ez jakinarazteko, transferitzeko, lagatzeko edo komunikatzeko, ez ahoz ez idatziz, 
ezta baliabide elektronikoak, papera edo sarbide informatikoa erabiliz ere (ezta ikusteko ere). 

4. Kontratista eta kontratuaren xede den prestazioan esku hartzen duten langile guztiak 
derrigortuta daude datu pertsonalen babesa arautzen duen araudian ezarritako sekretua 
gordetzera. Eginbehar horrek indarrean jarraituko du kontratua amaitu ondoren ere, kontuan hartu 
gabe kontratua bete delako edo bertan behera utzi delako amaitu den.  

5. Kontratistak hitzematen du Izaera Pertsonaleko Datuak Babesteko Lege Organikoak ezartzen 
dituen teknika-, administrazio- eta antolamendu-neurriak hartuko dituela. Neurri horiek 
beharrezkoak dira kontratu honen helburu diren lanak egiteko tratatu behar diren datu pertsonalen 
segurtasuna bermatzeko. 

6. Datu pertsonalen konfidentzialtasunerako dagokion kontratua eratuko da Udalaren eta 
fitxategiaren arduradunaren artean, eta kontratista izango da tratamenduaren arduraduna. 

Halaber, SPKLren 122. artikuluan xedatutakoa betez, kontratistak tratamenduaren arduradunaren 
kontura datu pertsonalak tratatzea eskatzen duten kontratuetan, honako hau ezartzen da: 

a) Ezaugarrien Koadroko R apartatuan datu horiek lagatzeko xedea ezartzen da. 

b) Etorkizuneko kontratistak halabeharrez bete beharko ditu datuak babesteari buruzko araudi 
nazionala eta Europar Batasunekoa, 202. artikuluaren 1. apartatuko azken paragrafoan 
ezarritakoari kalterik egin gabe. Betebehar hori egikaritu beharreko baldintza berezia da. 

c) Kontratua formalizatu baino lehen, enpresa adjudikaziodunak adierazpen bat aurkeztu beharko 
du. Bertan, adierazi beharko du zerbitzariak non kokatuko diren eta zerbitzariei lotutako zerbitzuak 
nondik emango diren. 

d) Kontratuaren bizitzan zehar aurreko c) letran aipatutako adierazpenean emandako informazioan 
gertatzen den edozein aldaketaren berri emateko betebeharra. 

e) Kontratistak zerbitzariak edo horiei lotutako zerbitzuak hirugarren pertsonekin azpikontratatu 
nahi baditu, lizitatzaileek beren eskaintzan nahitaez adierazi beharko dute, aldez aurretik, horiek 
egiteko ardura emango zaien azpikontratisten izena edo enpresa-profila, kaudimen profesional 
edo teknikoko baldintzen arabera definituta.  

Betebehar hori funtsezkoa da Sektore Publikoko Kontratuei buruzko azaroaren 8ko 9/2017 
Legearen 211.1 artikuluaren f) letraren ondorioetarako. 

Erakunde adjudikaziodunaren zerbitzuak ez badakar fitxategien arduradunaren datu pertsonalen 
tratamendua, berariaz debekatzen da datuok eskuratzea; hala ere, ustekabean edo unean-unean 
fitxategien arduradunaren datu pertsonalak bistaratzen edo tratatzen badira, erakunde 
adjudikaizioduneko langileek sekretua gordetzeko betebeharra izango dute. Erakunde 
adjudikaziodunak, nolanahi ere, neurri egokiak hartuko ditu bere langileek datu pertsonaletarako, 
datuok dituzten euskarrietarako edo informazio-sistemako baliabideetarako irispidea mugatzeko.  

Aintzat hartuko da Europako Parlamentuaren eta Kontseiluaren 2016ko apirilaren 27ko 2016/679 
Europako Erregelamenduan xedatutakoa, bai eta honako informazio hau ere: 

Azpikontratazioei lotutako azpienkarguak: 

Agiriak aukera ematen badu agiriaren xede diren jarduerak azpikontratatzeko, eta 
adjudikaziodunak kontratuaren egikaritzea hirugarrenekin azpikontratatu nahi badu eta 
azpikontratistak datu pertsonalak eskuratu behar baditu, adjudikaziodunak Udalari jakinaraziko dio 
aldez aurretik, zein datu-tratamendu dakarren identifikatuz, udalak erabaki dezan, hala badagokio, 
azpikontratazio horretarako baimena eman ala ez.  

Nolanahi ere, kontratazioa baimentzeko ezinbestekoa da baldintza hauek betetzea (hala ere, nahiz 
eta baldintza horiek bete, Udalari dagokio baimen hori ematea edo ez):  

•Azpikontratistaren datu pertsonalen tratamendua bat etortzea indarrean dagoen legediarekin, 
agiri honetan ezarritakoarekin eta Udalaren jarraibideekin.  

•Adjudikaziodunak eta azpikontratatutako enpresak datu-tratamendurako enkargu-kontratu bat 
formalizatzea, baldintza-orri honetan ez hain murriztaileak diren baldintzetan. Kontratu hori 
Udalaren esku jarriko da, bere eskaera hutsean, halakorik badagoen eta zer eduki duen 
egiaztatzeko.  

Adjudikaziodunak Udalari jakinaraziko dizkio beste azpikotratista batzuk gehitzeari edo ordezteari 
lotutako aldaketak, eta, horrela, Udalari aukera emango dio klausula honetan jasotako baimena 
emateko. Udalak kontratistak egindako eskaera horri ez erantzutea aldaketa horiei aurkaratzearen 
parekoa da. 

Aintzat hartuko da Europako Parlamentuaren eta Kontseiluaren 2016ko apirilaren 27ko 2016/679 
Europako Erregelamenduan xedatutakoa, bai eta honako informazio hau ere: 

Tratamendua: Abanto Zierbenako Udala 

Datuen tratamenduaren arduraduna: Abanto Zierbenako Udala 

Telefono-zenbakia: 94 6362000 

Datuak Babesteko ordezkariarekin harremanetan jartzeko datuak: dpo-bdo@abanto-zierbena.eus 

Datuak tratatzeko xedea: Kontratu-prozedurak homogeneizatzea, arintzea eta normalizatzea, 
jarduteko irizpideak bateratzeko eta informazioa partekatzeko aukera emateko. Kontratazio- eta 
gastu-espedienteak izapidetzea eta kontratua formalizatzea, garatzea eta egikaritzea. Toki 
Erakundearen legezko betebeharra betetzeko beharrezko xedea. 

Datuak gordetzea: Emandako datu pertsonalak kontratua egikaritzeko beharrezkoak diren 
bitartean gordeko dira. Datuak eskatu ziren helburua betetzeko eta datuen helburu horretatik eta 
haien tratamendutik erator daitezkeen erantzukizunak aurreikusitako ardurak zehazteko behar den 
denboran zehar gordeko dira, Bizkaiko Lurralde Historikoko Zergei buruzko martxoaren 10eko 

2/2005 Foru Arau Orokorraren arabera, artxiboen eta dokumentu-ondarearen araudian ezarritako 
aldiez gain. 

Zure datuen tratamenduaren lege-oinarria: Zure datuen tratamendurako lege-oinarria Sektore 
Publikoko Kontratuei buruzko azaroaren 8ko 9/2017 Legean eta eragindako pertsonen baimenean 
dago. 

Datuen jakinarazpenak: Datuak gaiaren arabera esleituta dituzten atribuzioak betetzeko datu 
horiek behar dituzten udal sailei jakinaraziko zaizkie, bai eta Kontuen Euskal Epaitegiari eta 
Administrazioko beste organo batzuei ere, hala nola Zerga Administrazioa eta Kontu Hartzailetza. 
Horrez gain, Euskal Autonomia Erkidegoko Kontratazio Plataforman eta Kontratu Publikoen 
Erregistroan jarriko dira. Betebehar horiek Sektore Publikoko Kontratuei buruzko azaroaren 8ko 
9/2017 Legean jasota daude. Datu pertsonalak, era berean, finantza-erakundeei jakinaraziko 
zaizkie. 

Eskubideak: Pertsona guztiek dute eskubidea Udalak eragiten dioten datu pertsonalak tratatzen 
dituen edo ez jakiteko informazioa jasotzeko. 

Interesdunek eskubidea dute beren datu pertsonalak atzitzeko, eta zehatzak ez diren datuak 
zuzentzeko, eta, hala badagokio, datu horiek ezabatzea eskatzeko, besteak beste, datu horiek 
jasotzea eragin zuten xedeetarako beharrezkoak ez direnean. 

Egoera jakin batzuetan, interesdunek beren datuen tratamendua mugatzea eskatu ahalko dute. 
Kasu horretan, erreklamazioak egiteko edo defendatzeko baino ez ditugu gordeko. 

Inguruabar jakinetan eta beren egoera pertsonalarekin zerikusia duten arrazoiengatik, 
interesdunek aukera dute datuen tratamendua aurkaratzeko. Kasu horretan, tratamenduaren 
arduradunak datuak tratatzeari utziko dio, ezinbesteko interes legitimoengatik edo jasotako 
erreklamazioetatik defendatzeko bada izan ezik. 

Eskubide horiek Abanto Zierbenako Udalean (Minero etorbidea 2, 48500- Abanto Zierbena) edo 
egoitza elektronikoan baliatu ahalko dira: www.abanto-zierbena.eus. 

Datuen jatorria: Tratatutako datu pertsonalen jatorria interesduna bera izan daiteke edo bere lege-
ordezkaria, Administrazio Publikoak eta Erregistro Publikoak. Tratatzen diren datuen kategoriak 
honako hauek dira: 

• Identifikazio datuak 

• Identifikazio kodeak edo gakoak 

• Posta helbideak edo elektronikoak 

• Informazio komertziala 

• Datu ekonomikoak 

36.- Lanen jabetza. 

Hala badagokio, kontratu hau gauzatzerakoan egindako azterlan eta bestelako agiriak Abanto 
Zierbenako Udalarenak izango dira; horrek erreproduzitzeko, argitaratzeko eta zabaltzeko 
eskubidea izango du (guztiz edo zati batean), eta lanen egile den adjudikaziodunak ezingo du 
horren aurka agertu. 

Adjudikaziodunak ezin izango du kontratu hau gauzatzeko egindako azterlanik eta dokumenturik 
erabili edo zabaldu, ez osorik ez zati batean, ez zuzenean edo laburtuta ere. Horretarako, 
kontratazio-organoaren berariazko baimena behar izango du. 

Jabetza intelektual edo industrialeko eskubide baten babespean dauden produktuak garatzea eta 
eskuragarri jartzea helburu duten kontratuetan, eskubide hori Abanto Zierbenako Udalaren esku 
geratuko da nahitaez. Edonola ere, jabetza industrialeko eskubideen lagapena alde batera uzten 
denean ere, produktu hori erabiltzeko baimena eman ahal izango zaie SPKLren 3.1 artikuluak 
aipatzen dituen sektore publikoko erakunde, organismo eta entitateei. 

37.- Kontratua aldatzea.  

1. Kontratua perfekzionatu ondoren, interes publikoko arrazoiengatik bakarrik aldatu ahalko da, 
baldin eta hala aurreikusi bada; hala aurreikusi ez den kasuetan, legeak zehazten dituen egoeretan 
bakarrik aldatu ahalko da.  

Hau da:  

A) Aurreikusitako aldaketak:  

Kontratua aldatu ahal izango da Ezaugarrien Koadroko N apartatuan aukera hori aurreikusita 
badago eta argi, zehatz eta zalantzarik gabe zehaztu badira aukera hori baliatzeko baldintzak, 
irismena, mugak eta izaera, hura erabiltzeko baldintzak eta aldaketa egiteko jarraitu behar den 
prozedura.  

 

Aurreikusitako aldaketen gehieneko muga kontratuaren hasierako prezioaren % 20 da. Ezingo 
dira ezarri hasierako kontratuaren izaera globala aldaraziko duten aldaketak. Aldaketa horien 
ondorioz ezingo dira kontratuan aurreikusi gabe dauden prezio unitario berriak ezarri.  

B) Aurreikusi gabeko aldaketak:  

Kontratuak soilik aldatu ahal izango dira SPKLren 205. artikuluan ezarritako baldintzak eta 
mugak betetzen badituzte.  

2. Prezioa egikaritze-unitateen bidez zehazten denean, ez dira aldaketatzat hartuko prestazioa 
behar bezala gauzatzen den bitartean kontratuan aurreikusitako unitateen gainean benetan 
gauzatutako unitateen kopuruan soilik gertatzen diren aldaketak. Aldaketa horiek likidazioan jaso 
ahal izango dira, betiere gastuaren gehikuntza % 10etik gorakoa ez bada.  

3. Aurreikusitako aldaketak nahitaezkoak izango dira kontratistarentzat, eta aurreikusi ez direnak 
nahitaezkoak izango dira, baldin eta, modu isolatuan edo denak batera aintzat hartuta ez badute 
gainditzen kontratuaren hasierako prezioaren % 20 (BEZik gabe). Adjudikaziodunari entzunaldia 
eman ondoren adostuko dira eta administrazio-dokumentu bidez formalizatu beharko dira, behin 
betiko bermea doitu baino lehen, hala badagokio.  

SPKLren 242. artikuluan aurreikusitako araubidea aplikatu beharko da.  

Kontratazio-organoak behar bezala onartu ez dituen kontratu-aldaketek, agiri honetan 
aurreikusitakoarekin bat, kontratistan betebeharra eragingo dute, baimen barik egikaritutako 
aldaketa horiek ordaintzeko eskubidea galduta. 

38.- Kontratua lagatzea. 

 1. Kontratuak berekin dakartzan eskubideak eta betebeharrak hirugarren enpresa bati laga 
dakizkioke adjudikaziodunak, baldin eta lagatzailearen ezaugarri tekniko edo pertsonalak ez 
badira kontratua adjudikatzeko arrazoi erabakigarri izan, eta SPKLren 214.2. artikuluan ezarritako 
baldintzak betetzen badira, eta lagapenaren ondorioz, merkatuko lehia ez bada benetan 
murrizten. 

Ezin izango zaio hirugarren bati lagapenik baimendu, baldin eta lagapen horrek kontratistaren 
ezaugarriak funtsean aldatzen baditu, eta ezaugarri horiek kontratuaren funtsezko elementuak 
badira.  

Ez da kontratua bertan behera utzi duenak jarritako bermea itzuliko edo bertan behera utziko hark 
formalki eratzen duen arte. 

2. Balizkoak: 

SPKLren 98. artikuluan aurreikusita dauden kontratistaren ondorengotzako kasuei eta SPKLren 
69.9. artikuluan aurreikusita dagoen ABEEren osaeraren aldaketako kasuei kalterik egin gabe, 
kontratua honako kasu hauetan laga ahal izango da: 

1. Konkurtsoari buruzko uztailaren 9ko 22/2003 Legearen 2.2. artikuluaren arabera enpresa 
kontratista kaudimengabezia egoeran dagoenean, eta oraindik ez badu konkurtsoaren 
deklarazioa eskatu, eta, betiere, ez badute kaudimengabetzat jo beste prozedura batean.  

2. Kontratista konkurtso-egoeran deklaratu denean, nahiz eta likidazio-fasea ireki izan, edo 
konkurtsoa deklaratzeko eskuduna den epaitegiari jakinarazi bazaio birfinantzaketarako 
akordio bat edo hitzarmenaren proposamen aurreratu bati atxikipenak lortzeko akordio bat 
erdiesteko negoziazioak hasi direla, konkurtsoari buruzko legerian ezarritako baldintzetan. 

3. Kontratista pertsona fisikoa denean eta kontratua amaitu baino lehenago erretiroa 
hartzeko asmoa azaldu duenean.  

3. Kontratua lagatzeko betekizunak honako hauek dira:  

a) Kontratazio-organoak aldez aurretik eta berariaz baimentzea lagapena. 

b) Lagatzaileak gutxienez kontratuaren zenbatekoaren % 20 gauzatuta izatea. Hori ez da 
aplikatuko lagapena egitean kontratista konkurtso-egoeran deklaratu bada, nahiz eta likidazio-
fasea ireki izan, edo konkurtsoa deklaratzeko eskuduna den epaitegiari jakinarazi bazaio 
birfinantzaketarako akordio bat edo hitzarmenaren proposamen aurreratu bati atxikipenak lortzeko 
akordio bat erdiesteko negoziazioak hasi direla, konkurtsoari buruzko legerian ezarritako 
baldintzetan.  

c) Lagapen-hartzailea gai izatea Administrazioarekin kontratatzeko eta eska dakiokeen kaudimena 
edukitzea; behar bezala sailkatua egon beharko du lagatzaileari baldintza hori eskatu bazaio, eta 
ezingo da kontratatzea debekatzen duen kasuren batean sartuta egon.  

d) Adjudikaziodunaren eta lagapen-hartzailearen arteko lagapena eskritura publikoan 
formalizatzea. 

4. Lagapen-hartzailea subrogatuta geldituko da lagatzailearen eskubide eta betebehar guztiei 
dagokienez.  

5. Kontratuaren lagapenerako prozedura honako hau izango da:  

a) Kontratistak idazki bat bidaliko dio kontratuaren arduradunari, lagapen-baimena 
eskatzeko. Eskaera horrekin batera, lagatzaileak SPKLren 214.2 artikuluko c) letran jasotako 
betekizunak betetzen dituela egiaztatzen duen dokumentazioa erantsi beharko du.  

b) Kontratuaren arduradunak egindako txostena, kontratuaren zenbatekoaren % 20 
gutxienez gauzatuta izanaren baldintza bete behar den ala ez adieraziz, eta, hala bada, 
baldintza hori betetzen den ala ez adieraziz. Era berean, adierazi beharko du errespetatu 
egiten direla SPKLko 214. artikuluko 1. apartatuko bigarren paragrafoan jasotako mugak. 

c) Txosten juridikoa.  

d) Ekonomia fiskalizatzeko txostena.  

e) Kontratazio-organoaren ebazpena, lagapena baimentzeko eta kontratistari jakinarazteko.  

f) Kontratazio-organoaren ebazpena, kontratistari lagatzea eta jakinaraztea baimentzen 
duena.  

g) Kontratazio-organoaren ebazpena argitaratzea, kontratatzailearen profilean lagatzea 
baimentzen duena.  

g) Lagapena eskritura publikoan formalizatzea.  

i) Lagapen-hartzaileak bermea Udaleko Diruzaintzan gordailutzea. Lagatzaileak emandako 
bermea ez da itzuliko edo ezereztuko harik eta lagapen-hartzailearena formalki eratuta egon 
arte. 

39.- Azpikontratazioa. 

Kontratistak hirugarrenekin hitzartu ahal izango du prestazioaren zati bat egitea, baldintza-
agirietan xedatutakoaren arabera, salbu eta Ezaugarrien Koadroko Ñ aparatutan 
xedatutakoarekin bat, prestazioa edo prestazioaren zati bat kontratistak berak zuzenean 
egikaritu behar badu.  

Kontratistak hirugarrenekin kontratatzen badu kontratuaren zati bat, bere gain hartuko du 
kontratua gauzatzeko erantzukizun osoa botere adjudikatzailearen aurrean, agiri honen eta 
kontratuaren baldintzen arabera, gizarte edo lan-arloko betebeharrak betetzea barne.  

Azpikontratuek honako baldintza hauek bete beharko dituzte (Legearen 215. artikulua):  

1.Ezaugarrien Koadroko Ñ apartatuan hala aurreikusten bada, lizitatzaileek kontratuaren zein 
zati azpikontratatu nahi duten adierazi beharko dute beren eskaintzan, zenbatekoa adierazita, 
eta lana egingo duten azpikontratisten izena edo enpresa-profila, kaudimen profesionalaren 
edo teknikoaren baldintzen arabera zehaztuta. Kasu horretan, azpikontratuak ezin izango dira 
egin eskaintzan adierazitakoarekin bat ez badatoz, hitzarmenean izenez adierazten ez diren 
enpresaburuekin egiten badira, edo bertan adierazten ez diren prestazio-parteei buruzkoak 
badira, harik eta hogei egun igaro arte jakinarazpena egin eta hurrengo zenbakian aipatutako 
justifikazioak aurkeztu arte, non eta ez badago aldez aurretik berariazko baimenik. Halaber, 
araubide hori aplikatuko da azpikontratistak eskaintzan beren lanbide-profila deskribatuz 
identifikatu badira, XII. eranskinaren arabera. 

2.Nolanahi ere, kontratua adjudikatu ondoren, kontratistak idatziz jakinarazi beharko dio 
kontratazio-organoari azpikontratuak egiteko asmoa, eta, kontratua gauzatzen hasten denean, 
beranduenik ere, azpikontratatu nahi den prestazioaren zatia eta azpikontratistaren nortasuna, 
harremanetarako datuak eta legezko ordezkaria edo ordezkariak, eta behar bezala justifikatu 
beharko du azpikontratistak kontratua gauzatzeko gaitasuna duela, dituen elementu teknikoei 
eta giza elementuei dagokienez, eta ez duela kontratatzeko debekurik.  

Kontratista nagusiak idatziz jakinarazi beharko dio kontratazio-organoari kontratu nagusia 
gauzatzean informazio hori aldatzen bada, bai eta azpikontratista berriei buruz behar den 
informazio guztia ere.  

Azpikontratistak azpikontratazioaren xede den kontratuaren zatia egiteko sailkapen egokia 
badu, inguruabar horren komunikazioa nahikoa izango da haren gaitasuna egiaztatzeko.  

Azpikontratistaren gaitasuna azpikontratua egin eta berehala egiaztatu ahal izango da, baldin 
eta azpikontratua beharrezkoa bada larrialdi bati erantzuteko, edo presazko neurriak hartu 
behar direlako, eta behar bezala justifikatzen bada.  

3.Ezaugarrien Koadroko Ñ apartatuan ezarri ahalko da zenbait zeregin kritiko ezingo direla 
azpikontratatu, eta, beraz, kontratista nagusiak egin beharko ditu. Zeregin kritiko horien 
zehaztapena kontratazio-espedientean justifikatu beharko da. 

4. Azpikontratistak kontratista nagusiaren aurrean soilik egongo dira behartuta. Kode Zibilaren 
1597. artikuluan aurreikusitako zuzeneko akzioa ezin izango da gauzatu. 

5.Lan-legediaren arabera, kontratatzaileak azpikontratazioaren berri eman beharko die 
langileen ordezkariei. Halaber, Ezaugarrien Koadroko K apartatuan aurreikusitako egikaritze-
baldintzen berri eman beharko die enpresa azpikontratistei, eta haiek ere baldintza horiek 
bete beharko dituzte. 
Kontratistak 215. artikuluan ezarritako azpikontrataziorako baldintzak hausten dituenean, edo ez 
badu egiaztatzen azpikotratistaren gaitasuna edo egoera presazkoa egiten duten inguruabarrak 
edo azpikontratazioa premiazkoa egiten dutenak azpikontratuaren zenbatekoaren ehuneko 50era 
arteko zigorra ezarriko da, edo kontratua ebatzi, baldin eta 211.1.f) artikuluan zehaztutako 
betekizunak betetzen badira. 

Ordainketak azpikontratistei eta hornitzaileei: 

Kontratistak ezarritako epeetan ordaindu beharko die azpikontratistei edo hornitzaileei itundutako 
prezioa. Epe horiek ezin izango dira 3/2004 Legean aurreikusitakoak baino kaltegarriagoak izan, 
Legearen 216. artikuluan aurreikusitako baldintzetan. 

Udalak ordainketa horiek zorrotz betetzen direla egiaztatu ahalko du. Horretarako, kontratistek 
kontratuan parte hartzen duten azpikontratisten edo hornitzaileen zerrenda bidaliko diote, 
ordainketa epearekin zerikusia duten baldintzekin batera. Halaber, Udalak eskatuta, 
azpikontratista edo hornitzaile horiei ordainketak egin izanaren egiaztagiria aurkeztu behar dute 
prestazioa amaitu ostean, Legearen 216. artikuluan eta 3/2004 Legean ezarritako epeetan.  

Azpikontratistei edo hornitzaileei egindako ordainketak egiaztatuko dira, SPKLren 217. artikuluan 
xedatutakoari jarraikiz. Egiaztatze-jarduketak eta zigor ezarpenak nahitaezkoak izango dira sektore 
publikoko entitate kontratatzaileentzat obra-kontratuetan eta zerbitzu-kontratuetan, baldin eta 
haien balio zenbatetsia 5 milioi eurotik gorakoa bada edo azpikontratazioaren zenbatekoa 
kontratuko prezioaren ehuneko 30ekoa edo handiagoa bada, kontratista nagusiarekin obra-atal 
edo -unitate jakin batzuk egiteko konpromisoa kontratu bidez beren gain hartu duten 
azpikontratistentzako ordainketei dagokienez. Horretarako, kontratu horietan kontratistak 
egiaztagiri bakoitzean kontratuaren azpikontratistaren ordainagiriak aurkeztu beharko ditu. 
Ordainagiri horrek adierazi beharko du ordainketa SPKLren 216. artikuluan ezarritako baldintzen 
arabera egin dela. 

Betebehar horiek funtsezkoak izango dira, eta, beraz, horiek ez betetzeak agirietan horretarako 
jasotako zigorrak jartzea ekarriko du, eta horretarako behin betiko bermea erabiliko da. 

KONTRATUA IRAUNGITZEA 

Kontratua iraungiko da betetzen denean edota bertan behera uzten denean. 

40.- Kontratua betetzea. 

Kontratua kontratistak bete duela ulertuko da prestazioa oso-osorik eman duenean, bertan 
ezarritako baldintzen arabera eta administrazioa gustura utzita. 

Entrega-egunetik kontatzen hasita hamabost (15) egun balioduneko epean, kontratuaren 
arduradunak dagozkion egiaztapenak egingo ditu hitzartutako baldintzak egokiro betetzen direla 
egiaztatzeko, eta egiaztapen-txosten bat egingo du, ildo hauetako batean:  

 

a) Bete direla ondorioztatzen badu: kontratuaren harrera egitea proposatuko du eta 
horretarako data emango du eta txostena kontratistari igorriko dio; espedientea fisikoki 
egiaztatu behar bada, Kontrol Ekonomikoko Bulegora ere bidaliko du.  

b) Ez direla bete ondorioztatzen badu: hautemandako ez-betetzeak eta/edo akatsak 
identifikatuko ditu eta beroriek zuzentzeko jarraibideak zehaztuko ditu. Txostena 
kontratistari igorriko dio; horretan, zuzenketa egiteko zein epe duen zehaztuko du eta 

jakinaraziko dio txostenean jasotako ondorioei idatzizko erreklamazio bat egiteko aukera 
duela, bost (5) egun baliodunen barruan.  

Kontratistak ez badu erreklamaziorik egiten aipatutako epean, jarraibideekin ados dagoela 
ulertuko da eta hautemandako akatsak zuzendu beharko ditu.  

Kontratistak, adierazitako epean, erreklamazioren bat egiten badu, egiaztapen-txostena eta 
erreklamazioa kontratazio-organoari bidaliko zaizkio, eta hark ebazpena emango du hamabost (15) 
egun balioduneko epean.  

Kontratua betetzat joko da kontratistak zerbitzu guztiak egin dituenean, agiri honetan eta Baldintza 
Teknikoen Agirian xedatutakoa betez, eta zerbitzu horiek Udalaren adostasunez jaso direnean, 
inolako kexarik aurkeztu gabe. 

Zerbitzuak ez badaude jasotzeko baldintzetan edo Udalak kexaren bat egin badu kontratistaren 
ez-betetze baten kasuan, berariaz jasota geratu beharko da eta Udalak jarraibideak emango dizkio 
kontratistari atzemandako ez-betetze edo hutsune horiek zuzentzeko. 
Konpontzeko epea igarotakoan, kontratuaren arduradunak bidezkoa dena egiaztatuko du, 
emandako jarraibideak behar bezala bete direla ziurtatzeko, eta, gehienez hamar (10) egun 
balioduneko epean, beste egiaztapen-txosten bat egingo du. 

Oraindik ere zerbitzuak kontratistari egotz dakizkiokeen arrazoien ondorioz ez badatoz bat 
kontratatutakoarekin, Udalak zerbitzu horiek atzera bota ahal izango ditu eta ordaintzeko 
betebeharretik salbuetsita geratu, zerbitzu edo prestazio desegokia ematen ez den egunetik 
zenbatzen hasita. 

Obra-proiektuak prestatzeko kontratuetan akatsak konpontzeko eta okerrak zuzentzeko, SPKLren 
314. artikuluari jarraituko zaio. 

Harrera egitea  

Betiere, harrera egiten den arte, itundutako baldintzak behar bezala betetzeaz arduratuko da 
kontratista, baina kontratuaren arduradunak aldeko txostena egin edo zerbitzu partzialen 
egiaztapenak onartu arren, ez da inolako inguruabar salbuesle edo eskubiderik sortuko. 

Kontratuaren arduradunak ondorioztatzen badu itundutako baldintzak behar bezala bete direla, 
kontratuaren harrera egingo da.  

Harrera-ekitaldian kontratuaren arduraduna eta kontratistaren ordezkaria egongo dira eta, 
espedientearen egiaztapen fisikoa egin behar bada, Kontrol Ekonomikoko Bulegoko ordezkari bat 
ere bai. Kontratuaren arduradunak egin beharko du ekitaldirako deialdia, eta bost (5) egun 
baliodun lehenago bidali. Harrera-ekitaldiaren akta egingo da, bi aletan, eta bertaratu diren guztiek 
sinatu beharko dute akta hori. 

Kontratua likidatzea. 

Adostasunaren egunetik aurrera zenbatzen hasi eta hogeita hamar eguneko epean erabaki 
beharko da kontratuaren likidazioa, eta, kontratuaren izaerak hala ezartzen duenean, kontratistari 
jakinarazi beharko zaio. Gainera, hala badagokio, ondoriozko saldoa ordaindu beharko zaio. 

Hala ere, Administrazioak jasotze hori gertatzen den eguna baino beranduago jasotzen badu 
faktura, hogeita hamar eguneko epe hori zenbatzen hasiko da kontratistak dagokion erregistroan 
behar bezala aurkezten duenetik, faktura elektronikoaren arloan indarrean dagoen araudian 
xedatutakoa betez. Likidazioaren saldoaren ordainketa atzeratzen bada, kontratistak eskubidea 
izango du atzerapen-interesak eta kobrantza-kostuen kalte-ordainak jasotzeko, merkataritza-
eragiketetan berankortasunaren aurka borrokatzeko neurriak ezartzen dituen abenduaren 29ko 
3/2004 Legean aurreikusitako baldintzetan. 

41.- Bizioak eta akatsak bermealdian zehar. 

Ezaugarrien Koadroko D4 apartatuan ezarritako bermealdia, hala badagokio, harreraren edo 
adostasunaren datatik aurrera zenbatuko da. 

Alabaina, bermealdian hutsak edo akatsak sumatuko balira egindako lan edo zerbitzuetan, 
kontratazio-organoak eskubidea izango du kontratistari akatsok konpon ditzala eskatzeko.  

Bermealdian erreklamazioak egin badira, behar bezala eta garaiz, baina kontratistak horiek 
konpondu ez baditu: kontratuaren arduradunak bidezkoak diren jarraibideak emango dizkio 
kontratistari, akatsak behar bezala konpon ditzan. Epe bat emango dio horretarako. Epe horretan, 
kontratistak jarraituko du izaten lanen kalitate teknikoaren eta SPKLren 311. artikuluko 2. 
apartatuan azaldutakoaren arabera egindako prestazio eta zerbitzuen arduradun, baina ez du 
inolako diru-kopururik jasoko bermealdia luzatzeagatik.  

Kontratistak kontratazio-organoak ezarritako epean hutsegiteak konpontzen ez baditu, horrek 
Herri Administrazioen Araubide Juridikoaren eta Administrazio Prozedura Erkidearen urriaren 
1eko 39/2015 Legearen 100. artikuluan indarrez gauzatzeko ezarri diren baliabideak erabili ahal 
izango ditu. 

Bermealdia amaituta, Administrazioak aurreko apartatuetan adierazitako eragozpen edo 
uko-egiteren bat formalizatu ez badu, kontratista erantzukizunetik salbuetsita egongo da 
gauzatutako prestazioa dela eta, obra egitasmoak gauzatzea xede duten kontratuetako akatsak 
konpontzeari eta erantzukizunari buruzko 9/2017 Legearen 314. eta 315. artikuluetan ezarritakoari 
kalterik gabe. 

Kontratistak eskubidea izango du kontratatutako prestazioa betetzearen inguruan egiten diren 
behaketak ezagutzeko eta berari entzuteko. 

42.- Bermeak itzultzea edo indargabetzea. 

Ez da bermea itzuli edo ezeztatuko bermealdia amaitu eta kontratua behar bezala bete arte, edo 
kontratua bertan behera utzi arte (kontratistak inolako errurik izan gabe). 

Kontratuaren likidazioa onartu eta ezarritako bermealdia igaro ondoren erantzukizunik sortu ez 
bada, jarritako bermea itzuli egingo da edo abala edo kauzio-asegurua ezeztatu egingo da. 

Kontratuak lagatzen diren kasuetan, ez da lagatzaileak jarritako bermea itzuliko edo ezeztatuko 
lagapen-hartzailearena formalki eratzen den arte. 

43.- Kontratua suntsiaraztea. 

Betetzearekin lotutako kasuez gain, kontratua azkendu egingo da suntsiarazteagatik eta honako 
arrazoi hauen ondorioz: 

a) Kontratistaren heriotza edo ezgaitasuna, eta kontratista sozietatea bada, nortasun juridikoa 
azkentzea, 9/2017 Legearen 98. artikuluan kontratistaren ondorengotzari buruz aurreikusitakoari 
kalterik eragin gabe. 

b) Beste edozein prozeduratan hartzekodunen konkurtsoa edo kaudimengabezia deklaratzea. 

c) Administrazioa eta kontratista ados jartzea. 

d) Kontratista epeak betetzean atzeratzea. Hala ere, baldintza-agirian edo kontratuan ezarritako 
lan-planaren gaineko justifikaziorik gabeko atzerapena, baldin eta kontratuaren hasierako 
iraupenaren herena baino gehiagokoa, balizko luzapenak barne. 

e) Zerbitzua ematen hasi aurretik atzera botatzea edo Administrazioari egotz dakiokeen arrazoi 
baten ondorioz kontratuaren hasiera etetea, lau hilabetetik gorako epean, bertan hasteko 
adierazitako epean, ezaugarrien koadroan edo baldintza teknikoen agirian epe txikiagoa zehazten 
ez bada. 
f) Uko egitea prestazioa gauzatzen hasi ondoren edo kontratua etetea zortzi hilabetetik gorako 
epean, Administrazioaren erabakiz, Ezaugarrien Koadroan edo baldintza teknikoen agirian epe 
txikiagoa zehazten ez bada. 

g) Administrazioa ordainketan atzeratzea, SPKLren 198. artikuluaren 6. apartatuan ezarritako epea 
baino gehiago, edo 8. atalean ezarritakoa baino gutxiago. 

h) Kontratu-betebehar nagusia ez betetzea. 

i) Agiri honen edo kontratuaren arabera funtsezkoak diren gainerako kontratu-betebeharrak ez 
betetzea, Legearen 211. f. artikuluko inguruabarrek esku hartzen dutenean. 

j) Prestazioa ezin ematea hasiera batean itundutako baldintzetan, kontratua ezin denean aldatu 
204. eta 205. artikuluei jarraituz; edo, 205. artikuluan ezarritako inguruabarrak gertatuta, aldaketek 
–bakarka nahiz baturik– gutxi gorabehera kontratuaren hasierako prezioan ehuneko 20 baino 
handiagoko aldaketak dakartzatenean (BEZ barik). 

k) Kontratua gauzatzen den bitartean, kontratistak kontratuari atxikita dauden langileei soldatak ez 
ordaintzea; edo, kontratua gauzatzen den bitartean, langile horiei aplikatzekoak diren hitzarmen 
kolektiboetan ezarritako baldintzak ez betetzea, langileen ordezkariek eskatuta. 

l) Kontratuan berariaz ezarritakoak. 

m) Kontratu osagarriak ebatziko dira kontratu nagusia ebaztean. 

Kontratua bertan behera uzteko kausak eta horren ondorioak 9/2017 Legearen 212. eta 213. 
artikuluetan ezarritakoak izango dira. 

GORABEHERAK ETA EGINTZAK BERRIKUSTEA 

44.- Administrazioaren eskumenak. 

Kontratazio-organoak administrazio kontratuak interpretatzeko eta berau betetzeko sor 
daitezkeen zalantzak ebazteko pribilegioa du. Era berean, interes publikoko arrazoiak direla 
eta, eta SPKLren 203. artikuluan eta hurrengoetan xedatutakoa betez, kontratuak aldatu eta 
horiek bertan behera gera daitezela adostu ahal izango du, baita horren ondorioak zehaztu 
ere; betiere, mugen barnean eta indarreko legerian zehaztutako eskakizunak eta ondorioak 
bere gain hartuz.  

Kontratazio-organoak interpretazio-, aldaketa- eta ebazpen-pribilegioak baliatuz ematen dituen 
ebazpenak berehala gauzatuko dira.  

45.- Errekurtsoak 

Administrazio kontratuak interpretatzean, aldatzean, deuseztatzean eta ondorioak eragitean 
sortutako alderdi eztabaidagarriak eskumeneko kontratazio organoak ebatziko ditu. Horrek 
hartutako erabakiak administrazio bidea agortuko dute, eta horien aurka aukerako honako 
errekurtso hauek jarri ahalko dira: 

- Aukerako berraztertzeko errekurtsoa, Administrazio Publikoen Administrazio Prozedura 
Erkidearen urriaren 1eko 39/2015 Legean xedatutakoa betez, hilabeteko epean. 

- Errekurtso berezia, hala dagokionean (Ezaugarrien Koadroko P apartatuan 
aurreikusitakoarekin bat) kontratazio publikoaren arloan, Kontratuen inguruko Errekurtsoen 

Administrazio Auzitegi Nagusian. Horretarako, hamabost egun balioduneko epea egongo da, 
SPKLren 50. artikuluarekin bat. Beharrezkoa bada, egintza honen adjudikazioa bertan behera 
geratuko da. 

- Administrazioarekiko auzi-errekurtsoa, administrazio-bidea amaitu ostean, bi hilabeteko 
epean. Epe hori zenbatzen hasiko da helegitea aurkeztu den egintza jakinarazi edo argitaratu 
eta hurrengo egunetik aurrera, jurisdikzio hori arautzen duen uztailaren 13ko 29/98 Legean 
xedatutakoarekin bat. 

 

 
Abanto Zierbenan, sinadura elektronikoaren datan. 

   Administrazio orokorreko teknikaria. 

